
ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

ክል አርቦዕ እብ ትግራይት ለትፈግር ሳምንታይት ጀሪደት

ኬንየ፡ ኤረትርየ ዲብ ዋዕለ ትጃረት ወክስአት ረአስማል ትሻርክ
ኤረትርየ “ሜርሒት ዘበን ሐዲስ 

ትጃረት ዲብ አፍሪቀ” እበ ትብል 
ስቅራት ምን ዮም 14 አስክ 16 
ኦክቶበር ዲብ ናይሮቢ - ከንየ 
ዲበ ገብአ ዋዕለ ትጃረት ወክስአት 
ረአስማል ሻረከት።

እትሊ እብ ቤት ጎማት ትጃረት 
ኬንየ ለትነዘመ ዋዕለ፡ እግል 
ዝያድ 50 ደውለት ለወከለው 
መፍርየት፡ መቀድመት፡ ኬስአት 
ረአስማል ወወካይል መአሰሳት 
ትጃረት ለብእቶም ዝያድ 5 አልፍ 
ጅሃት ሻረከው። አግደ አጄንደትለ 
ዋዕለ፡ ትጃረት፡ ክስአት ረአስማል፡ 
ፍጥር፡ ማርሒት ወዕላቀት ለትብል 
ክም ዐለት ለበጽሐተነ ሐብሬ 

አትአመረት።
ሰፊር ኤረትርየ እት ኬንየ አሰይድ 

በየኔ ርእሶም ህዬ፡ ዲብ ቀድየት 
አምን፡ ስያደት ማያይ ክፋል ወሰላም፡ 
መካስብ እት አንሳት ወሸባብ ለረከዘ 
ወራታት ትጃረት፡ ወዶር ወካለት 
ዲፕሎማስየት ወስያደት ስናዐት 
ለረከዘት ከሊመት ቀደመ። 
ሰፊር በየኔ ዲብ ከሊመቱ፡ ፍንጌ 

ድወል ለገብእ ወራታት ትጃረት 
እግል ልትጠወር ምስዳራት እግል 
ልትነሰእ፡ ወራራታት ትጃረት ራትዕ 
ወስያደት ትጃረት አፍሪቀ፡ ዝያድ 
ክሉ ሰላም አፍሪቀ እግል ትትአከድ 
እብ ሕበር እግል ልትከደም 
አትፋቀደ።

ከረን፡ ህድግ በራምጅ ዐማር ምስል ስካን ገብእ

ናይ ዶሉ ሙዲር መዲነት ከረን 
አሰይድ ረዘኔ አርአየ፡ ምስል ሰብ 
ሽርከት እብ መትዓዋን፡ ዲብ ፈዓልየት 
በራምጅ ዐማር ወብዕድ ምስሉ ለገይስ 
አርእስ ለረከዘ ህድግ፡ ምስል ስካን 
ወደ።
ለምን ዮም 21 ሰብተምበር 

ሐድ ወሬሕ ለአተለለ ህድግ፡ ዲብ 

ሕሽመት አዋጃት ወመምርሕ 
እብ ዓመት፡ አዋጅ አርድ፡ አዋጅ 
አስረቶት ፌስታል፡ አዋጅ አትነኖት 
ሰጃይር ዲብ አካናት ሸዐብ ወብዕድ 
ለልትርኤ ኪደት ንዛም ለረከዘ ዐለ።
እምበል እሊ ዲብ ኬወ ዐማር፡ 

ሕፍዘት ነዳፈት፡ ድዋር፡ ወዳፍዖት 
ሕማማት ዶር ሰብ ሽርከት ሽቅል 
እቱ ተሀደገ።
 ዶር አንሳት ዲብ ክሉ መጃላት 

ለሐመደ አሰይድ ረዘኔ፡ ባይኣመ 
ለህሌነ መርሐለት እብ ፈዛዐት እግል 
ተአተላሌ አትፋቀደ።
መሻርከት እብ ጀሀቶም፡ መምርሕ 

ወተውዴሕ ሓለት ሓድረት እብ 
ትሉሉይ እግል ልትሀየብ፡ መትነዛም 
ሙጅተማዕ ወመጃምዕ እግል 
ልትደቀብ፡ ወዶር ዓይላት ዲብ ብንየት 
ሻብ ብቆዕ እግል ሊዚድ ትፋነው።

ምግብ፡ አትናያት ደረሰ ፈዳብያም ገብእ
ዲብ አቅሊም ምግብ፡ ለህለየ መዳርስ ምግባይት ደረጀት ብድሆ 

ወሐርበኛታት፡ ዲብ ሰነት ድራሰት 2025/2026 ዲብ እምትሓን 8ይ 
ፈስል ንቀጥ ውቁል ለሰጀለው ደረሳሀን ዲብ ዮም 17 ወ18 ኦክቶበር 
አትናየተየ።
እብ አሳስ እሊ፡ መድረሰት ብድሆ ዲብ ዮም 17 ኦክቶበር ዲበ ወዴተ 

ዓደት፡ ዝያድ 90 ምእታይት ለሰጀለው 26 ደረሳየ መዳልያት ሰርጌት።
መድረሰት ሐርበኛታት ዲብ ዮም 18 ኦክቶበር ዲበ ነዘመተ ክእነ 

ለትመስል ዓደት፡ ምን 90 ምእታይት ወለዐል ለሰጀለው 31 ደረሳይ 
መዳልያት፡ እግል ሐምስ ምደርሲን ፈዳብያም ህዬ ክል ምኖም ከ ናይ 
ሐምስ አልፍ ነቅፈ አትናያት ማል ወዴት።
ወካይለ፡ ጀዋእዝ ለነስአው ደረሰ፡ እትለ ለአብጸሐዮም ጅህድ ወአትናያት 

ሙደርሲኖም ወዋልዴኖም እንዴ ሐመደው፡ ለጀዋእዝ ዝያድ እግል 
ልሽቀው መስኡልየት ለለአረፍዖም ክምቱ ሸርሐው።
መስኡለት መክተብ ተዐሊም ግብለት ምፍጋር ጸሓይ መምህር አስካሉ 

ፍስሃዬ ዲበ አስመዐተ ከሊመት፡ ለጀዋእዝ ናስኣም ህለው ደረሰ እበ እለ 
ራክባም ህለው ፍገሪት እንዴ ኢልትፈግዖ፡ ዲበ ተሌ ካልኣይት ደረጀት እበ 
ትወቀለት እግል ለአተላልወ እንዴ ትፋኔት፡ ዋልዴን ህዬ እት መታበዐት 
አጀኒቶም ትሩዳም እግል ልግብኦ አትፋቀደት።

ጋሽ-በርከ፡ ዐመልየት ቅርሐት ዕን ገብእ
ውዛረት ዓፍየት፡ መቅደረት አዳም 

ወአላት እበ ትወድየ ለጸንሐት 
ፊራሮ፡ እት አቅሊም ጋሽ-በርከ፡ እግል 
1,650 መዋጥን ዕውትት ዐመልየት 
ቅርሐት ዕን እብ ለሀ ወዴት።
ለእስብዳልየት መርጅዕየት ብርሃን-

ዐይኒ ወፈሬዕ ውዛረት ዓፍየት 
አቅሊም ጋሽ-በርከ እንዴ ተዓወነው፡ 
ዲብ ምዴርያት ስነይ፡ ገሉጅ 
ወአቁርደት ለገብአ ዐመልያት፡ 
ቀደም እለ እተ ገብአ ሕፍዝ ወፈሐስ 
እንዴ ተንከበ ለትሰርገላቱ።
መስኡለ ሐካይም በዐል መቅደረት 

ዐመልየት ዶክቶር እዮብ በይን፡ ዲብ 
እስብዳልየት አቅርደት ምን ምዴርያት 
ድጌ፡ መንሱረ፡ መጎሎ ወአቅርደት 
እግለ መጸው ዝያድ ክልኤ አልፍ 
ነፈር ፍሑስ ክም ገብአ ወከደማት 
ሕክምነ ክም ተሀየበ ሸርሐ።
እት አቅሊም ጋሽ-በርከ ምስል 

ጸሓይ ወሸማላት ለበዝሐ ዲቡ ጀው፡ 
መሻክል ዕንታት እብ ብዝሔ ክም 
ልትርኤ እንዴ ሸርሐ፡ መሻክል 
ዕንታት ለጀሬ ዲቦም መዋጥኒን 
አስክ መአሰሰት ዓፍየት እግል ሊጊሶ 
ወእብ ሰብ ምህነት ለትቀረረ እግሎም 
ናዙር እብ ዋጅብ እግል ልትነፍዖ 
እቡ ትፋነ።

ዶክቶር እዮብ እንዴ አትለ እዳርዪን 
ወብዕዳም ሰብ-ሽርከት ለወደወ 
እግሎም መዓወነት ሐመደ።
ዐመልያት ለገብአ እግሎም እብ 

ተረቶም፡ ፈድለ ምን ቅሩብ ለረኩቦ 
ከደማት፡ ምን በደ ወቅት ወማል 
እንዴ ደሕነው ዕንታቶም እግል 
ልርኤ ክም ቀድረ ሐበረው።



22ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት 
* ፋጥነ ኣድም 

አርተዖት
* ዘህረ ዐሊ

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ምግብ፡ እድንያይ ፊቃዶታት አምዕል ነብረ ወአስረቶት ድብር
16 ኦክቶበር - እድንያይት 

አምዕል ነብረ ወእድንያይት 
አምዕል አስረቶት ድብር እብ 
ደረጀት ወጠን  ዲብ ማይ-
ነፍሒ ትዘከረየ።
ዲብለ ውቁላም ሰብ ሰልጠት 

ሕኩመት፡ ወካይል ናይለ 
ከስሰን መአሰሳት መነዘመት 
ምጅልስ ቅራን፡ ሜርሐት 
ደያናት፡ ክምሰልሁመ ዐዙመት 
ለገብአት እግሎም ጅሀሃት 
ለሻረከው ዲበ ዓደት፡ ወዚር 
ሐርስ አሰይድ አረፋይኔ በርሄ 
ዲብለ አስመዐየ ከሊመት፡ ዶር 
ንኢሽ ወመክስባይት ገርሀት ዲብ 
ዓፍየት ወደማነት ለበ ሙነት ቅዚት 
እንዴ ሸርሐ፡ ርኩብ ለህለ ተጃርብ፡ 
መራቀበት ወትሉሉይ ጌማም እት 
ገብእ፡ ስትራቴጅያይ በራምጅ 
ውዛረት ሐርስ እግል ልትሰርገል 
ልትከደም ክም ህለ ሸርሐ።
ዲብ ውዛረት ሐርስ ምዲር ዓም 

ቅስም ከደማት ቀዋኒን ወመራቀበት 

አሰይድ ተኽለአብ ምስግነ ህዬ፡ 
ዮም ለእንበንዩ ንዛም ነብረ፡  
ዐቦት ናይ ለመጽእ አጅያልመ 
ክምቱ እንዴ አትፋቀደ፡ ሕኩመት 
ወሸዐብ ኤረትርየ ዲብ ወራታት 
ሕፍዘት ማይ ወትርበት፡ ድራሳት 
ሐርስ፡ ጠወሮት ርዝቅ ሔዋን፡ 
ክምሰልሁመ ኤክስቴንሽን ሐርስ 
ወብንየት ተሕትየት ፊራሮ  ወዱ 
ክም ጸንሐው አብርሀ።

ዲብ ሰልፍ ሰኔታት ሕርየት 130 
ለዐለ ዐደድ ከዛናት ማይ፡ እትለ 
መደት እለ ዲብ 850 ክም ትወቀለ፡ 
እሊ ህዬ ዋዴሕ መሰል ክምቱመ 
እብ ተውሳክ አፍሀመ።
ወካይል መነዘመት ነብረ ወሐርስ 

ክምሰልሁመ በርናምጅ ዐማር ናይ 
መነዘመት ምጅልስ ቅራን ዲብለ 
ቀደመወ ልእከት፡ ዐቦት ዳይመት 
ዲብ ትሩድ መአሰሳት ወጠን፡ 
ስታቲብ ሕበር፡ ሐርስ ወብንየት 
ተሕትየት ዲብለ ገብእ ፊራሮ 

ክም ትተንከብ፡ ሸራከት ዐማር ህዬ 
ምስል አውለውያት ለልትሀየቦ 
ስታቲባት ወጠን፡ መአሰሳት ወእብ 
መስኡልየት ትነዘመት ምን ገብእ 
ፍገሪተ እብ ለሔሰ ክም ልትወቀል 
አፍሀመው።

አስመረ፡ መሕበር ጎማት እብ መናሰበት አምዕል መነዘመት ምጅልስ ቅራን
እብ መናሰበት አምዕል መነዘመት 

ምጅልስ ቅራን “ዐቅል ስናዐት 
ወታእሪክ ዐማር ኤረትርየ” እበ 
ልብል አርእስ ለትነዘመ፡ ወካይል 
ውዛራት፡ መሓብር ወጠን፡ 
መስኡሊን ወወካይል መአሰሳት 
መነዘመት ምጅልስ ቅራን ዲብ 
ኤረትርየ፡ ክምሰልሁመ ዲብ 
ኤረትርየ ለመርከዞም ሱፈራእ 
ወዲፕሎማስዪን ለሻረከው ዲቡ 
ህድግ፡ ዮም 15 ኦክቶበር ዲብ 
አስመረ ቃዐት ኮንፈደራልየት 
ኤረትርየ ትሰርገለ።
ለመሕበር ጎማት አግደ ዲብ ብንየት 

መቅደረት፡ አደቃብ መትረአይ 
ወከጠጦት ናይ ሙስተቅበል ዲብ 
ለልብል አርእስ ለረከዘ ገብእ እት 
ህለ፡ መትቀዳም በራምጅ ዐማር 
ኤረትርየ ምስል ዐቅል ስናዐት እብ 

ከፎ እግል ልትመሳኔ ክም ቀድር፡ 
ክምሰልሁመ እግል ሓሪት ገበይ 
አጥፍሖት ለአመማቱ።
እምበል እሊ፡ ዶር ዐቅል ስናዐት 

ዲብ ወሱክ ቀሎት አውለውያት 
ዐማር ኤረትርየ፡ መቅደረት አብካት 
ሜዘኖት፡ መዳሊት ወተሐድያት፡ 
ወጠንያይ መርከዝ ሐብሬ ወአሳስ 

ህግየ አተረዶት፡ እብ አውለውያት 
ወጠን ለትትመራሕ ወመስኡልየት 
ለበ ገበይ ሽቅል ምስል ዐቅል ስናዐት 
እግል ልትሓበር እቡ ለቀድር 
እንክራት፡ እተ ልብል አርእስ ታያን 
ገብአ።
ዐሚድ ኩልየት ሀንደሰት 

ወቴክኖሎጂ ማይ-ነፍሒ ዶክቶር 
አርአየ ዘርኣይ ዲብለ ቀደመየ 
ከሊመት፡ ምስል እድንየ እግል 

ነአሳድር፡ ዲብ ሸባብ ፊራሮ እግል 
ልግባእ፡ ዲጂታላይ አብደዮት ቅዌት 
እህትማም እግል ልትሀየብ፡ ዲብ 
ዕሉም ቴክኖሎጂ፡ ሀንደሰት ወሕሳብ 
እብ ጅድየት እግል ልትከደም፡ 
ዐቅል ስናዐት ምስል ሐላትነ እግል 
ነአትመሳስሉ፡ ክምሰልሁመ እግል 
ኤረትርዪን ለገብእ ወዲብ መርሐለት 
ናይ እዲነ ሀለዮትነ ለልአክድ ንዛም 
ዐቅል ስናዐት እግል ልትዳሌ ወክድ 

ለጠልቦ ክምቱ ሸርሐ።
መመቅርሓይት መአሰሳት 

መነዘመት ምጅልስ ቅራን ዲብ 
ኤረትርየ ሚስ ናህለ ቫልጂ ህዬ፡ 
ዲብ ሕሽመት አዳም፡ አውለውያት 
ወጠን ወምን ዋቅዕ ለትአሰሰ፡ 
ክምሰልሁመ እግል ዐማር ወጠን 
ለልአትሻፍግ ዶር ዐቅል ስናዐት 
እብ አውለውየት እግል ልትሀደግ 
እቱ ምንለ ቡ ክምሰልቱ ሐቆለ 
ሸርሐት፡ ዐቅል ስናዐት እብ ሐቴ 
ወክድ ዐማር ክም ኢለአፈሬ፡ 
ሕሽመቱ ህዬ ዲብ ምራድ ውላድ 
ሚንአድም ለልሀይቡ ናይ አማን 
በሊስ ወአንፋር ፍገሪቱ እግል 
ለአምሮ ዲበ ለቦምተ መቅደረት 
ለተንከበ ክምሰልቱ አፍሀመት።
ዲብ ደንጎበ ሰብ ሽርከት፡ ዲብ 

ዐውቴታት ወመታክል፡ ክምሰልሁመ 
መሻክል ሐል እግል ልርከብ ለሰዴ 
አፍካር፡ አራእ ቀደመው።

ምግብ፡ አትፋዘዕ ዲብ መንፈዐት አዮዲን ወመደረት ነቃሱ ልትሀየብ
እት አቅሊም ምግብ፡ መንፈዐት 

አዮዲን ወእብ ሰበብ ነቃሱ ለጀሬ 
መሻክል ዓፍየት ለረከዘ፡ እት ዮም 
15 ኦክቶበር ዲብ አስመረ ጬወ 
ለልጥሕኖ ወለለዐሽቦ መአሰሳት 
አትፋዝዖት ተሀየበ።
ዲብ ውዛረት ተጃረት ወስናዐት 

ምዲር ዓም ቅስም ዐማር ስናዐት 
አሰይድ ታደሴ ወልዴ ዮውሃንስ፡ 
ኤረትርየ እብ መሕገዝ አዮዲን 
ለጀሬ ሕማማት እግል ልብዴ፡ 
እት ሰነት 1993 እትፋቅ ‘ሓበሮት 
አዮዲን ዲብ ጬወ’ ክም ፈርመት፡ 
እት ሰነት 1994 ህዬ እብ 
መሕገዝ አዮዲን ለጀሬ ሕማማት 
ሐን መራቀበት እግል ልግባእ 
ለከድም፡ ምን ውዛራት ወመአሰሳት 
መነዘመት ምጅልስ ቅራን ለጅነት 
ሽቅል ክም ቄመት አብርሀ።

መስኡል ወጠንያይት ለጅነት 
ሽቅል አሰይድ ብርሃኔ ኪዳኔ እብ 
ጀሀቱ፡ እት ሰነት 1998 ፍገሪት 
ሓበሮት አዮዲን ዲብ ጬወ እግል 
ልትአመር ዲብለ ገብአ ታያን 
ሕፍዝ 97 ምእታይት ባጼሕ 
ክምሰል ዐለ መትነፍዖት አዮዲን 
ለትሓበረ ዲቡ ጬወ፡ እት ሰነት 
2002 ዲብ 68 ምእታይት ክም 
ትደረ እንዴ ሐበረ፡ ፈሀም እንዴ 
ትወቀለ ዲብለ ትትሐዜ ደረጀት 
እግል ወቀሎቱ ልትከደም ክምሰክል 
ህለ አብርሀ።
ዲብ ውዛረት ዓፍየት በዐል 

መቅደረት ነብረ ሲስተር አምለሰት 
ሐጎስ ህዬ፡ አዮዲን እብ ጠቢዐቱ 
ዲብ ትርበት ወማይ በሐር ለህለ 
መዐድን ክምቱ እንዴ ሸርሐት፡ 
ዐቦት ገሮብ ወዐቅል፡ ንዛም 

አስዑድ፡ ንዛም መፍሬ ወአፍረዮት፡ 
ክምሰልሁመ ዲብ አንቀሶት ዐደድ 
ሞት አግሩዝ ምህም ላቱ መዋድ 
ክምቱ ሐበረት።
መሻርከት እብ ጀሀቶም፡ አዮዲን 

ለትሐበረ ዲቡ ጬወ ሐዞቱ ውቅል 
ሰበት ተ፡ ዲብ መትነፍዖቱ ለረከዘ 
ትሉሉይ አትፋዝዖት እግል ልግባእ፡ 
ምን ፈርያት አስክ ዕሽበት አዮዲን 
ለትሐበረ ዲቡ ጬወ ለገብእ ወራት 
መታብዐት ወጂበት እግል ልግባእ 
እግሉ፡ ክምሰልሁመ ዲብ ወዝዖት 
ጬወ ለሸቁ መራቀበት እግል 
ልግባእ ወምስዳር ቃኑኒ እግል 
ትትነሳእ ትፋነው።
ክልኤ ቢልዮን ምን ሸዐብ ዐለም፡ 

እብ ደረጀት አፍሪቀ ህዬ 42 
ምእታይት እብ ነቃስ አዮዲን ክም 
ልትጀረስ፡ ተቃሪር ለሐብር።



33ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

ዐብደለ መ/ዐሊ (መዐልም)

ልባብ ልቅማን!ልባብ ልቅማን!

10.	  ዎ ወልዬ! ረቢ ልግበእ 
እቱ ምን በዐል እኪት ደገግ! ህቱ 
ክምሰለ ሰይፍ ቱ፡ ረአየቱ ግርም 
ወዝብጠቱ መክረሀት!” እት ልብል  
ትፋነዩ። ሰይፍመ ግሩም እብ 
ግንሐት ወመክሩህ እብ ዝብጠት 
ቱ።

11.	 “ዎ ወልዬ! ዕልም እት 
ረአስ ዕለመ እግል ትትፋወሽ እቡ 
ኢትሕዘዩ። ወእት ረአስ ቃውያም 
እግል ተአደፋርስ እቡ ኢትሕዘዩ፡
፡ እት መጃልስ እግል ትትፎፈል 
እቡመ ኢትሕዘዩ። ክምሰል ክሪት 
ዝሕረትከካመ እግል ተአክቡ 
ኢትሕዘዩ። ረቅበትከ እት ጀሀልመ 
ኢቲደየ። ቆም ረቢ ለዐብዶ 
ርኤከ ምንዲ ገብእ እት ምግቦም 
ጅለስ። ዕሉም ዐልከ ምንዲ ገብእ 
ዕልሞም ወስክ፡ ወጃህል ዐልከ 
ምንዲ ገብእ፡ አምር ትረክብ። ምን 
ኣመረ ረሐመት ረቢመ ትሸምለከ 
ኢኮን ምስሎም፡ እት እንተ” 
ቤለዩ። አስል ተርጀመት ዕልም 
እግል መትፎፋል ክምሰል ኢኮን 
ኣምር። እግል እለ ቤለ ኢኮን 
ወሌሀ በልሰ፡ እግል አከቦት ኢኮን 
ወዝሕረት ዕቅር፡ እምበል እብ 
አማነት ቃዊ ተሐብር። መጋሲትከ 
ምስል ሰብኬር ውዴ፡ እት ልብልቱ 
ሰይድነ ልቅማን ለመክር።

12.	  ዎ ወልዬ! ምስል ረቢ 
ካልእ ረቢ ይሀለ፡ እግሉ ዕበድ 
ወእግሉ ሐሽም አዋክርከ እብ 
ሰኔት እግል ለአክትም” ቤለዩ። 
ሐቀን ወስድቀ ሸሪክ አለቡ ረቢ 
ወወዚር፡ ጻኔሕቱ አዘሊ፡ ወታርፍቱ 

ፊናታት ልቅማን፡ ፊናታቱ እግል ወልዱ ረቢ ለዘክረያ ተ። ፊናታት 
ልቅማን እት ቅርኣን እብ ዐቅል ወፈጣነት ልባብ ለትሸሬሕ እት እንተ 
እንረክበ። እት ቅርኣን፡ ፊናታት ልቅማን እግል ክሉ አዳም ሕከም ወልባብ 
እት በአዊት ለትዘብጥ እንረክበ። ምነ ለአትፈክረከ ሰይድነ ልቅማን ዕሹር 
ገብር እግል ሞላሁ ለጠይዕ ዐለ ልትበሀል። ላኪን ለትፈደለ እብ ልባብ 
ወሕክመት ዐለ ልትበሀል። ልቅማን ለበዝሐ ፊናታቱ ወወስያቱ እግል 
ወልዱ ምህምቱ ለዐለ። ዲበ ሐልፈ ክፋል ገሌ ምነ እግል ወልዱ ለልብሉ 
ርእያም ዐልነ። ዮምመ ናዩ አተላላይ እግል ንርኤቱ፦

ኢፈኔ ወኢበሌ፡ ካልእ አለቡ 
ወሳልስ መዕቡድ ለእግል ዕባደቱ 
እንሰይም ወንትሰሌ።

13.	  ዎ ወልዬ ነብራከ 
እምበል እግል ፌርሃይ ረቢ እግል 
ዎሮት ኢተሀበ፡ ወጎማት ልብከ 
እምበል እግል ዕለመ እግል ዎሮት 
ኢተአፍግረ!” ቤለዩ። ነርአየ 
እለ ሕክመት ሐኪመት፡ ነብራከ 
እምብል ፌርሃይ ረቢ እግል ዎሮት 
ኢተሀበ” ረቢ ለኢፈርህ ሰልፍ 
ለነብራከ ነስእ ወሐር ምን ክለ 
ሐያትከ ልትከለስ፡ ወመስጢርከ 
እምብል እግል ዓልም እግል ዎሮት 
ኢተአፍግሩ” ምን አፉከ ለፈግረት 
እት እዝን አባይ ለትሸፍጉ ትበዜሕ 
ምን እዝን ፈታይ፡፡ ልብለነ ለሀለ 
መስል እቼ። 

14.	 ዎ ወልዬ! እግል ላብብ 
ኢተአቅልል፡ ወምስል ሓርቅ 
ኢትትቃረም፡ ወመለሀይ ዛልም 
ኢትግበእ፡ ወእግል ምተህም 
ኢትታሌ” እት ልብል ትፋነዩ። 
ላብብ አክል አምሩ ለኢተአምር 
ኢትአቅልሉ ቤለዩ። እግል ሓርቅ 
ኢትትቃረም ልቡ እብ ሐሩቀት 
እት ጽልመት ቅዌት ቃፍል ህለ። 
ዛልምመ እግል ኢልታለዩ መክረዩ፡
፡ እግል ብዕድ ለዘልመ እግልካመ 
ኢልምሒከከ። እግል ምተህም 
ኢትታሌ እንታመ እት አካኑ 
ወዴከ፡ ለታለ መተልያዩ መስለ። 
ሐምቅ ለታለ፡ እብ ሐማቀት 
ተሀመ። እት ልብል ተፈነ።

15.	 ዎ ወልዬ! እት ህግያዬ 

ብዞሕ ተዐስኮ፡ ወእት አዚምዬ 
ትዑስ የአምር!” ቤለዩ። እትላመ 
ሰይድነ ልቅማን ምን በሀል አዚም 
ክምሰል ፈድብ ለአወይን እግልነ 
ወአበይን ሀለ። ለአዝመ ነጀ 
ወነግፈ፡ ወለተሃገ ተልፈ ወአትለፈ፡ 
ለተአሰሜዕ ልባብተ።

16.	 ዎ ወልዬ! ገልገላይ 
እግል ትውደዩ ሐቆ ሐዜከ እሰልፍ 
አትቀጽቡ፡ ረፈዐ እከ ሚ ኢፋሉ 
ረአዩ” ቤለዪ። ግልግኖት ሀዪነት 
ክምሰል ኢኮን እብ እምተሓን 
ክምሰል ተሐልፍ መክረነ ሰይድነ 
ልቅማን። ገልገላይከ ምን ሬፍዓይ 
መቅጠኑ ተአከድ ልብለነ። 

17.	 ዎ ወልዬ! መስጢሩ 
ለሐብዐ ሕርያኑ እት እዴሁ ሀለ” 
ቤለዪ። ብልዐክስ መስጢሩ ለአፍገረ 

ህዬ፡ ለሕርያን እት እዴ ጸሩ ከረ። 
ምን ለሐዙ ቀቱሉ ወምን ለሐዙ 
ቀቡቡ፡ ወለሰረረተ ለዐፉዉ።

18.	 ዎ ወልዬ! ጥዑም 
ኢትግበእ እግል ኢትትወሐጥ፡ 
ወመሪር ኢትግበእ፡ እግል 
ኢትትጠፈእ” ቤለዩ። ብዞሕ 
ጠዐም ቂመት ኢለሀይበከ፡ ወብዞሕ 
መ’ረት ምን አፍ ለአጠፈአከ። 
እት ልብል ምግባይ እግል ትግበእ 
እብ አደብከ ወክሉቅከ መክረነ።

19.	 ዎ ወልዬ! ለገብአ ቆም 
ጣይዕ ከልቦም እግል ኢልደውከ 
ደገግ! ከልብ መታሊትከ 
ኢትግበእ!”  እት ልብል መክረዩ 
ወልዱ ሰፈር ቃስድ ምንዲ ረአዩ። 
እት ክል ገብአት (ሰእ) እግል 
ኢሊቦሉ ምንዲ ፈርሃቱ፡፡

20.	 ዎ ወልዬ! ትምሳል እሲት 
ሳልሐት ክምሰለ ታጅ ለእት 
ረአስ መልክ ሀላቱ፡ ወትምሳል 
እሲት መክረሀት፡ ክምሰለ፡ ጾር 
ለክቡድ ለእት ዔጻት እናስ 
ግንዳብ ጽዑንቱ!” እት ልብል 
ልባቡ ተንከረ እግሉ። ታጅ እት 
ረአስ መልክ ምኑ ልትሐሸም 
አለቡ። ወጾር እት ዔጻት ግንዳብ 
ምን ፈድብ ወልትመክረህ 
የሀለ። አንሳይትመ እብሎም 
ክልኦት አድሕድ ለኢልትሳነኑ 
ወኢትመጣወሮ እቦም ሸብሀየ። 
እት ደንጎበ ልባብ ላብብ ሰይድነ 
ልቅማን እሊ ብሽረ ምን በሐር 
ሕክሙ ቱ፡፡ ሰኒ ተርጀምኩዎ እግል 
ህሌ ሰአየቼ ዐባይተ። ዐጅቤኩም 
እግል ልግበእመ ሰአየቼ ሕዱድ 
አለበ።

አፍዐበት፡ ሓድረት ሐለት ወጠን ወዶር 
አንሳት ለረከዘ ሰሚናር ገብአ

መስኡለት መሕበር ወጠን 
አዋልድ አንሳት ኤረትርየ ዲብ 
ምዴርየት አፍዐበት አሰይደ ፋጥመ 
ሐምድ፡ ሓድረት ሓለት ወጠን 
ወዶር አንሳት ለለኸስስ ሰሚናር 
እግል አንፋር መሕበር ወዴት።
ሀተ ዲበ እሉ ቀደመት ሸሬሕ፡ 

እምበል ታመት መሻረከት አንሳት 
ለልትዐወት በራምጅ ወጠን ክም 
ኢህለ፡ መትነዛም እት መሕበር 

እግል መንፈዐተን ክምቱ እንዴ 
ፈህመየ መሻረከተን እግል ለዓብየ 
ወዲብ በራምጅ ወጠን ዶረን 
እግል ልወቅለ ተሐሰበት።
መሻርከት እብ ጀሀተን፡ መሕበር 

እብ ዕልም ወምህነት ለለዐብየ እቡ 
አብካት እግል ልክለቅ እግለን 
እንዴ አትፋቀደየ ምነን ለልጠለብ 
እግል ሊደየ ዱሉያት ክምተን 
አከደየ።



ሳልሕ ገመዐማርዐማርዐማር

44ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

አተረዶት ተዕሊም ዐቦት ሙዋጥን ወወጠን ቱ

ከደማት ተዕሊም ዲብ ምዴርየት 
ዐዲ ቀይሕ እት 21 እዳራት 
ደዋሒ ወ109 ዐዶታት፡ ዝያድ 68 
አልፍ ለገብእ እብ ሐርስ ወርዕዮ 
ለነብር ሸዐብ እግሉ ለልትሀየብ 
ቱ። መትመዳድ መዳርስ እትለን 
ዳሕያት ምን እንረኤ ህዬ፡ ምን 
ሐቴ አስክ ክልኤ መድረሰት ለህለ 
እተን ተን። ምስል መካሪት ምድር 
አስክ እለ በክት ተዕሊም ለኢረክበ 
ባካትመ ህለ። ዲብ ሐስያት ምፍጋር 
ጸሓይ ለህለ አቅሊም ቅብለት በሐር 
ቀየሕ ለልአትሓድድ እንክር ታምም 
ከደማት ተዕሊም ባጽሑ ኢሀለ። 
ናይ ረውዳት ከደማትመ፡ በዲር 
አርበዕ መድረሰት ሌጠ ለዐለየ፡ አዜ 
ዲብ 52 ረውደት ውቁላት ህለየ። 
ምን እለን ለ30 ዲብ ናይ ሳሆ ለህለ 
ባካት ወለተርፈየ 22 ህዬ ዲብ ባካት 
ናይ ትግርኛ ህለየ። መአንብታይ 
ደረጀት 24፡ ምግባይ ደረጀት 10 
ወናይ ካልኣይት ደረጀት መዳርስ 
3፡ ናይ አብደዮት ቅዌት 9፡ ናይ 
ምህነት ተዕሊም ለልሀይበ አርበዕ 
ወናይ ምስኩናም ዐቅል ወገሮብ 
ለደርሶ እተ ህዬ ሐቴ መድረሰት 
እብ ዓመት፡ 103 መአሰሰት 
ተዕሊም ህለየ ዲብ እለ ምዴርየት።

ብዝሔ ደረሰ ዝያድ 18 አልፍ 
በ’ጼሕ። መሻረከት አዋልድ 49 
ምእታይት ህሌት። መባኒ ናይለ 
መዳርስ ህዬ፡ 74 መድረሰት እብ ብነ 
ብኑያት ተን። ተዕሊም ለልትሀየብ 
እቡ አግቡይ ህዬ ብዙሕ ትሩድቱ። 
ምስለ ለህለ ናይ ዐውለመት ለደረሰ 
ብዞሕ ለትፈናተ ረቅባት ሰበት ቦም፡ 
እግሎም ሰኒ ለጸብጥ ወለልአደርስ 
ብቆዕ መደርስ ወብዝሔ ሙደርሲን 
ለአትሐዜ። ምስል ክሉ ለህለ 
ነዋቅስ ሙደርሲን ህዬ፡ እግለ 
ደረሰ ምስል መጋድዖም ለገይስ 
ፍንቱይ ሴድያይ ላቱ አግቡይ ዲብ 
ልትነፍዖ ለአደርሶ። ዲብ ምግባይ 
ወ2ይ ደረጀት ፈሀም ደረሰ ሰኒቱ፡ 
እት ረውዳት ወመአንብታይት 

ደረጀት ላኪን ግሩም አግቡይ 
ለልአጸብጥ ሙደርስ ክም ለአትሐዜ 
መምህር በየኔ ወዴሕ። ደረጀት 
በቃዐት ደረሰ ዲብ ተዕሊም 
ህዬ፡ እብ ረውደት ለመጽኦ እት 
መአንብታይት ደረጀት ፈዳብያም 
እት እንቶም እንረክቦም። እሊ 
ህዬ ዲብ ተዕሊም ወበቃዐት ደረሰ 
ሴድያይ እግል ልግበእ ለሰዳ ቱ። 
እብ ፍንቱይ በቃዐት አዋልድ ዲብ 
መአንብታይት ሰኒ ለትትሐመድ 
ተ። ለህለ ነዋቅሰን ዲብ ምግባይ 
ወካልኣይ ደረጃት ዶል በጽሐ ዲብ 
ልድዕፈ ሰበት ገይሰ፡ እሊ አትሓያስ 
ለሐዜ ለህላቱ።

ጅነ እት ዋጅብ ዕምር ንእሹ እት 
እንቱ  ተዕሊም እግል ልርከብ 
ቡ። እሊ እት ሕሳብ ለኣቴት 
ስያሰት ውዛረት ተዕሊም፡ አግሩዝ 
ዲበ ተዕሊም እግል ልርከቦ እቱ 
ለወጅቦም ዕምር፡ ተዕሊም እግል 
ልርከቦ ዲብ ረውዳት እንዴ 
ጨቅጠት ተአደርስ ህሌት። እሊ 
ህዬ፡ ዕምሮም ክም ሐልፈ አስክ 
መዳርስ መጽኦ ለዐለው እግል 
ልሳሬ ቱ። ሸዐብ ህዬ፡ እብ ፈርሐት 
እንዴ ትከበተዩ ወእተ ለትሐረ ባካት 
እብ መሻረከት ትርድት ቃንጽ እቡ 
ሰበት ህለ፡ አሳስ ተዕሊም ለልአሰኔ 
ቱ። እግሉ ለገብአ ሙደርሳት ህዬ 
አግቡይ አድረሶት እንዴ ደርሰየ 
ለትየመመየ ሰበት ተን፡ ተብጊሰት 
ሰኔት እበ ብጉስ ሀለ። ሙደርሲን 
ዲብ መአሰሳት ተዕሊም ምዴርየት 
ዐዲ ቀይሕ ለህለው፡ እብ ዐደድ 
ካፍያም ቶም። ዲብ 2ይት ደረጀት 
ለልአደርሶ ምን ኩልያት እንዴ 
ትደሐረው ለመጽአው ሰበት ቶም፡ 
ናይ ተጃርብ ንቁስ ለትሰረረተ፡ 
መሕገዝ አለብነ። ዲብ ምግባይ 
ወካልኣይ ደረጀት ላኪን እትሊ 
ወክድ ጎነ መዕሐድ ሙደርሲን 
(ቲቲኣይ) ድቡእ ሰበት ሀለ፡ እግል 
እለን ደረጃት እለን ለልአደርሶ 
ምን ኩልያት ለጠረዘው ወምን 

መዳርስ ፈንያት ለመጽአው፡ ህቶም 
ህዬ ተእሂል አግቡይ አድረሶት 
ለኢትሀየበው ሰበት ቶም፡ መሻክል 
ህለ። ምናተ አዳም ካፊ ህለ 
ምንገብእ፡ እብ ደረጀት ምዴርየት 
ገሌ አግቡይ ለልአምሮቡ እብ 
ባሰሮት በቃዐቶም ክም ወቅሎ ገብእ 
ህለ። እብ አደብ ህዬ ሕሙዳም 
ቶም። ዎሮ-ክልኦት አነ ዲብ ናዬ 
ምህነት እግል እክደም ስደውኒ፡ 
መምህር ግብአት ወአድረሶት 
መጃልዬ ኢኮን ለልብሎ ክም ህለው 
መምህር በየኔ ለአፍህም። 

በቃዐት ምህሮ ወነቲጀት ደረሰ እበ 
ከስስ ምንዶል ዲብ ዶል ተቅዪር 
ሰኒ መጽእ ህለ። እሊ ዝያድ እግል 
አተረዶቱ፡ ዲበ መዳርስ 2ይት 
ደረጀት ሴድያይ ኣላት ኮምፕዩተር 
ወብዕድ እግል ደረሰ ለልአትሐዜ 
እግል ልግባእ እሎም መምህር 
በየኔ ለአትፋቅድ። ደረጀት ሐሊፍ 
ወተሪፍ ደረሰ እብ ዓመት ዲብ 
ክሉ ደረጃት ተዕሊም ደሐን ህለ 
ምንመ ልትበሀል፡ዲብ ሙስተቅበል 
እሊ እግል ልስኔ ካድም ትሩድ 
እግል ለአተሐዜ ቱ። ለሰበብ ህዬ 
እንዴ ትፈረገ እግል ልትከደም እቱ 
እበ ገብእ ጸገም፡ ቅያብ፡ ዐደም-
መትሐሳር፡ ብዕድ ሽቅል እቱ 
መትፈራር፡ ኢብቆዕ ራዐዮት ዓይላት 
ወእህትማም ሙደርሲን ክምቱ 
እሙር ህለ። እሊ እግል ሳረዮት ህዬ 
ዋልዴን፡ ደረሰ ወመደርሲን ለአሳሰ 
ትርድት ዕላቀት እግል አደቃብ 
ከዲም ምነ እብ አውለውየት እግል 
ልትገናሕ ለህለ እሉ ቱ። ኢከደምከ 
ምንገብእ ዲብ ዐውቴ ኢትበጽሕ፡ 
ሰበት እሊ ካድም ለአትሐዜ ህለ። 
ነቲጀት ዲበ ሐልፈት ሰነት ለገብአ 
ጅህድ ህዬ ምነ አስክ ሳወ ክሩያም 
ለዐለው 68 ደረሳይ እብ ዲግሪ 

ወዲብሎም ሰበት ተዐወተው፡ እብ 
ደረጀት አቅሊም ምዴርየት ዐዲ 
ቀይሕ ሳልሳይት ትረተበት።

“መጃል ደሪስ ወአድረሶት እግል 
ልትዐወት ለልትሐዜ ብዞሕቱ፡ 
ዎሮ ምኑ ህዬ ካፊ አክትበት 
አዳለዮትቱ። መዳርስ ምዴርየት 
ዐዲ ቀይሕ ህዬ ዲብ 2ይ ወምግባይ 
ደረጀት ናይ አክትበት ሕዴ ምንመ 
ኢህለ እለን፡ ዲብ መአንብታይት 
ደረጀት ላኪን፡ እሊ መሻክል እሊ 
ሐል እግል ልርከብ ቃድር ኢህሀለ። 
እብ ፍንቱይ ሂገ እም እበ ለልዳሌ 
አክትበት፡ ክል ደረሳይ ክታብ 
እግል ልርከብ ቡ። ዲብ ክልኦት 
ወሰልአስ ደረሳይ ለልትሀየብ ክታብ 
ብዞሕ እግል ልትነፍዖቡ ኢቀድሮ። 
ለካልኣይ፡ መጃል ደሪስ ወአድረሶት 
እግል ልትዐወት ዝያድ ክሉ 
ለትትርኤ መሻረከት ሙጅተማዕተ። 
ሙጅተማዕ እንዴ ኢሻርክ እቱ 
ለልትዐወት ዳይ ይሀለ። ዲብ እሊ 
ለሐልፈ ወክድ ኢሰላም ወኢሐርብ 
ዲበ ለዐለ እቱ ሙጅተማዕ መዳርስ 
እብ እስትቅራር እግል ለአድርስ፡ 
ውላዶም ዲብ መዳርስ ለልአምጽኦ፡ 
እግል መዳርስ ለገብእ እብ ማሎም 
ወነሐሮም ለከድሞ፡ ወእግል 
ሙደርሲን ማይ ወነብረ ለልአዳልየ 
አዋልዶም ወአንሶም እበን ለሻረከው፡ 
ወአስክ ሙደርስ ለነቅሰ ምነን 
መዳርስ ሙደርስ እብ ማሎም እንዴ 
አምጽአው ክም ለአደርሶ ለወደው 
ሙጅተማዕ ሰበት ህለውቱ። ምስለ 
ናይ ሕኩመት ለትወድዩ ካድም 
እሊ መዳርስ እሊ ክድመቱ እግል 
ለአተላሌ ቃድር ህለ። ሙጅተማዕ 
ምስል ለቀንጽ እቱ ካድም ህዬ ክም 
ልትዐወት በዲር እሙርቱ” እት 
ልብል መምህር በየኔ ፈስር። 
እት ምዴርየት ዐዲ ቀይሕ ምነ 

ሙሰውር፡ ክብሮም ጸሃዬ

ምዴርየት ዐዲ ቀይሕ ክም ክሉ ምዴርያት ኤረትርየ መጃል ተዕሊም 
እግል አተረዶት እብ ለትወቀለት ደረጀት ልትከደም እተ ህለ። እሊ 
ካድም እሊ ህዬ ምን ረውደት እንዴ አስተብደ መአንብታይ፡ ምግባይ 
ወካልኣይ ደረጀት ዲብ ልብል አስክ ደረጀት 12 ፈስል አስክ ሳወ 
መትበጋስ ለልአበጼሕ ካድም ቱ። ከእሊ ካድም እሊ ሚ መስል ህለ እግል 
ልወዴሕ እልነ፡ መምህር በየኔ ተስፋይ መስኡል መዳርስ ምዴርየት ዐዲ 
ቀይሕ ምስሉ ሃድጋም ዐልነ። ታምም ጽበጥ ህዬ ዲብ እለ ናይ ዮም 
ጥብዐት እግል ንቀድሙ እግልኩምቱ፡ መታበዐት በኪተት፦

ለዐበ መሻክል ለህለ ዲበ እብ ሂገ 
እም ለለደርሰ መዳርስ ለልአደርሶ 
መደርሲን እግል ልትረከቦ ሰበት 
ኢልትቀደር ቱ። እሊ መሻክል እሊ 
እግል አርሀዮት፡ ምነ ዲበ ባካት 
ለህለው ስካን ገሌ እግል ለአድርስ 
ለቀድሮ ምን ልትረከቦ ትጀረበ። 
ኢሊመ እግል ልትዐወት ኢቀድረ። 
ለመዳርስ እግል ኢልደበአ እበ 
ለዐለው ዝያድ 20 ሰነት እንዴ 
ልትቀየሮ ክልዶል ሐል ውደው 
እግልነ እት ልብሎ እቦም ክም ገይስ 
ገብእ ህለ። ክም ጠለብ “ምን ቅዋት 
ድፋዕ ትረከበው ምን ገብእ ሕዘው 
እግልነ፡ ዲብነ ክም መጸው ኖስነ 
እንሰድዮም” እት ልብሎ ምንመ 
ልትሰአሎ፡ አስክ እለ ሐል እግል 
ልትረከብ ቃድር ይሀለ። 

“ተዕሊም ዲብ ክሉ ናይ 
አትባጽሖት ወራት እብ ለትወቀለት 
ልትከደም እተ ምንመ ህለ፡ ለደረሰ 
ረውዳት ዲብ መአንብታይት 
ደረጀት እግል ልሕለፎ ወናይ 
ምግባይት ወካልኣይት ደረጀት 
በክት ምን ቅሩብ እግል ልርከቦ፡ 
ሪም መዳርስ ምን ባካቶም አክል 
አዪ ህለ ለልብል ሰኣል ዶል 
እንርኤ፡ እትሊ ወክድ አዜ ዝያድ 
ለመአንብታይ ደረጀት ለህለ እግለን 
ረውዳትመ ብዞሕ ራይማት ሰበት 
ኢኮን፡ እግሉ ዲብ ምግባይ ደረጀት 
አስክ 8ይ ፈስል እብ አተርጋዝ 
እቱ ክም ደርሶ ወዲቡ ክም ለዐቡ 
ምንገብእ፡ ናይ ካልኣይ ደረጀት 
መዳርስ እግል ልርከቦ አስክለ 
ለህለየ መዳርስ እግል ልምጽኦ 
እብ ዕምርመ ሰበት ለዐኮ ወለዐቡ 
ወደሐን ሰበት ገብኦ፡ መሻክል እግል 
ለአምጽእ እቶም ኢቀድር። ሰበት 
እሊ፡ አሰሶት ረውዳት ወለ ጅነ ዲብ 
ዕምሩ ተዕሊም እግል ልርከብ ገብእ 
ለህለ ጸገም እት ሕሳብ ለኣተ ንዛም 
ተዕሊምቱ ልትከደም እቱ ለህለ። 
እሊ ሪም መዳርስ ህዬ፡ አስክ ሸዐብ 
እንዴ ትከምከመ ኢሐድረ፡ ክም 
ዛህረት እግል ልትሳሬ ወክድ ብዞሕ 
እግል ለአትሐዝዩቱ። እግልሚ፡ ዲብ 
ክል መሓዝ ወሳሰት እንዴ ጊስከ 
ለህለው ሑዳም ምን ክልኤ ወሰልአስ 
ለኢሐልፈ ዓይላት መዳስ እግል 
ትብኔ ሰበት እሎም ኢልትቀደር። 
ለሐል ዲብ መትከምካምቱ ለህለ” 
ልብል  መምህር በየኔ ተስፋይ።

መምህር በየኔ ተስፋይ



ህመም ክም አበረ አንጃቡ ትሻረፈ ምኑ። ሕየይት ከደን ወዐጣል 
ለቀትል ቡ ኢረክበ። እብሊ ህዬ እብ ዕጾ ቀፍ ወደ። ክእነ ላቅፍ ዲብ 
እንቱ ዐጣል እት ስምጡ ፍሩር ረአ። እግል ኢልቅተል ከኢልብላዕ 
ሒለት ኢረክበ ወእንጃብመ ትከፍከፈ። ለበዲር ረባዕ ዲብ እንቱ 
እንዴ ዐጣል ቃተለ በልዖ ለዐለ ስጋ ፈቅደ። ከእት ልግሄ እለ ሕለየት 
ቤለ።

ኣይ አነ ዎ ናሊ ድሪት፡
አበርኮ ምኑ ስጋ ጠሊት

ክልኤ ክልኦት ወክልኤ ትዊት
ልብ ወለከብደት ድሪት፡

ቅምጅለት አምዒት እት ለበልቀት ክሪት።

ዐጣል እሊ ሕላዩ ክም ሰምዐ ልተልሄ እቱ ዐለ። ወእለ ከምሰል 
ሐለ ነፍሱ ጌሰት። ከእብ መሰል፡ ህመም ምን አብር ዐጣል ልተልሄ 
ዲቡ ልብሎ።

ዔማት፡ ምን አድጋማት ቀዳምያምዔማት፡ ምን አድጋማት ቀዳምያም

55ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

ዕልብ ሰቦዕ በዐል በክት ተ
ወድ አዳም ምስል  ዓዳት እንዴ 

ቃረነ በዐል በክት ወአከይ በክት 
እንዴ ቤለ ለለአምን እቡ ዓላብ ሀለ። 
እት ታሪክ ድወል እብ ታሪክ እኩይ 
ወእብ ታሪክ ሰኒ ለልትፈቀደ ዓላብ 
ለሀልየ። መሰለን እት ጀፓን፡ ዕልብ 
አርባዕ  ወሴዕ ሰኒ ሰበት ኢነጡቀን 
እቡያት ተን። አርባዕ እብ ህግየ 
ጀፓን “ሻይ”(Shi) እንዴ ትበህለ 
ልትነጠቅ። እሊ እብ ህግየ ጀፓን 
አከል-ሕድ ክም ነጥቅ ሞት ቱ።  
ሴዕ ህዬ ከም “ኩ’ (Ku) ለልትነጠቅ 
እት ገብእ ክም ጅልፈት (ጀልጅ) 
ተ። ኤምነት ቡድሃ፡ ቢን አደም 
ሰቦዕ ዶል ከም ልትወለድ ለአምኖ። 
ጃፓንዪን ጅነ ምን ልትወለድ እት 
ሳብዓይት አምዕሉ ለዐይዶ እግሉ። 
ሐቆ ሞት ህዬ እት ሳብዐይት አምዕል 
ወሳብዐይት ሳምን በኩ እግሉ። እት 
እስላምመ ጅነ እት ሳቤዕ አምዕሉ 
ልትሰሜ። ልባስ መርዓዊ እት ሳቤዕ 
አምዕሉ ልትሐጸብ። ዕልብ ሰቦዕ 
እብ ደረጀት ዐለም በዐል በክት 
ወቅድስት ዕልብ ተ እግል ትትበሀል 
ትቀድር። ብዙሕ አትሐዘዮት ለቡ 
ጋራት እብ ዕልብ ሰቦዕ ልትሸራሕ። 
ሰቦዕ ዶል ተሐጸቦ። ለነጀሰት ሓጀት 
ሰብዕወ ወብዕድ እት ልትበሀል 
እንሰሜዕ።

እምበል እሊ ሰቦዕ ዓጀይብ 
እዲነ፡ ሰቦዕ ምሒጣት፡ ሰቦዕ 
አምዕል፡ ቀሽ-ዝላም፡ ሰቦዕ አርድ 
ወሰመ እንብል። ለሰቦዕ ምሒጥ፦ 
አርክቲክ፡ አንተረክቲከ፡ ቅብለት 
ፓሲፊክ፡ ግብለት ፓስፊክ፡ ቅብለት 
አትለንቲክ፡ ግብለት አትለንቲክ 
ወሚሒጥ ህንድ። ደአም እትሊ ናይ 
እዜ ምሒጥ አትለንቲክ፡ ምሒጥ 
ህንድ ወምሒጥ ሰላም እንዴ 
ትበህለው ሌጠ ስሙያም ህለው። 
ሰቦዕ ዓጃይብ እዲነ ዘመን ምግባይ 

ምን ወምን ቶም ዶል እንብል?
ዓጀይብ ዘመን ምግባይ እት ዘመን 

ምግባይ ትሸቀው። ሰሮም እትሊ 
ዘመን እሊ ለደውሸሸው ወለከርበው 
እት ገብኦ ሰሮም ላተ አስክ እዜ 
ህለው። እሎም ዐጃይብ እሎም ከመ 
ለተሌ ቶም።

1.  ሜዳን ግድለ እት ሮመ (the 1.  ሜዳን ግድለ እት ሮመ (the 
coliseum of Rome)coliseum of Rome)
እሊ ሜዳን እሊ ለዐበ ለዓላይ 

ክፋሉ ናይ መስራሕ ትያትር ቱ። 
እሊ እግል መትፋግዒ  ሮማንዪን 
እት 80 ክፈል ዘመን ሐቆ 
መትወላድ ነቢእ ዒሰ ተአንበተ። 
እሊ ሜዳን ምን ለዐል 50 አልፍ 
ዔፍየት ለለአትሐድር መስራሕ ቡ። 
እት ጅዋሁ ህዬ እግለ መትጋድለት 
(gladiators) እት ወቅት ጅግረ 
ለልትሐደዎም ሔዋናት ከደን ለገብእ 
አብያት አብዑትመ ሀለ እቱ። ናይለ 
ዘመን  ለሀይ፣ ድቁባም ወሒለት 
ለቦም አግብር ወእሱራም ድድ ሕድ 
ወድድ ሔዋናት ከደን ልትጋደሎ። 
እግለ ምስሎም ለትበአሰው ቀትሎ 
ወቀልቦ።  ሮማንዪን ዲን መሴሕ 
ሰኒ እንዴ ኢልዝህር እት ብዝሓም 
አስናም ለአምኖ ዐለው። ምእሚኒን 

ክስታን ህዬ እብ ሰበብ ዲኖም ሓዩት 
እግል ልብለዖም ለሐዱጎም፡ እንዴ 
ኢልትበለዖ ደዐ ወዱ ነብረው። 
ለወቅት ዘመን ምልክ ሮማንዩን ቱ 
ለዐለ። እትሊ ወቅት፡ ለናይ ግድለ 
ሜዳን እብ በርቅ ወብርካን እንዴ 
ደውሸሸ ከርበ።

2. ምን ተሐት ምድር ላቱ 2. ምን ተሐት ምድር ላቱ 
መቃብር አለክሳንድርየ (The cat-መቃብር አለክሳንድርየ (The cat-
acombs of Alexandria)acombs of Alexandria)
ምን ተሐት ምድር ላቱ መቃብር 

አለክሳንድርየ፡ እት አገንን ባዶብ 
ሊብየ ለልትረከብ ቱ። አዳም ክም 
መቃብር ልትነፍዖ እቡ ዐለው። 
እሊ ሐድ 600 ሄክታር ለገብእ 
አርድ መቃብር እት ተሐት ምድር 
እንዴ ተሐፈረ እት ምግብ መዓዲት 
መሕለፊ ቡ። እትሊ በዓት እሊ 
ኤምነት ክስታን ምን ሮማንዪን 
ልትሐብዖ እቱ ዐለው። ደአም እት 

7ይ ክፋል ዘበን ኣዕራብ እግለ 
አብዓት አክረበዉ። ሐርመ ካልእ 
ወክድ እት 9ይ ክፈል ዘመን 
አትራክ ከራብ ወሰከዉ። 

3. ዐቢ ብነ ቻይነ3. ዐቢ ብነ ቻይነ
 ዐቢ ብነ ቻይነ እት 3ይ ክፈል 

ዘመን ቀደም መትወላድ ነቢእ ዒሰ 
ትበነ። እሊ ብነ እግል ልትመም ስኒን 
ብዞሕ ወደ። መጆብ 5000ኪሎ 
መትር ሪም ወ7.62 መትር 
መትወቃል ቡ። እሊ ብነ እሊ ምነ 
እት ቅብለት ቻይነ ለዐለው ሃንስ 
ለልትበህሎ ምኖም ለትበነ ቱ። እሊ 
ብነ እሊ አስክ አዜ እት እዲነ ለዐበ 
እብ አዳም ለትሸቀ ብነ ቱ ለሀለ።

4. ካትሞታት እበን (Stone-4. ካትሞታት እበን (Stone-
henge)henge)
ካትሞታት እበን እት ኣግላብ 

ሳሊስበሪ ዐድ እንግሊዝ ለልትረከብ  
እብ እበን ለትሸቀ ካትሞታት ግሩም 
ቱ። እግል  መሽቀዪ እሊ ካትሞታት 
ለገብእ እበን ምን ዌልስ ለመጸአ 
ቱ። እብ ሸክል ካትሞታት ለትሸቀ 
እቱ ወቅት ህዬ ባካት 1800-1500 
ቀደም መትወላድ ነቢእ-ዒሰ ቱ። እሊ 
ስቶንሄንጅ እግል ሙእሚኒን ጸሓይ 
ለትሸቀ ቤት መቅደስ ቱ ልትበሀል። 
እግል ተሳጂል አስትሮሎጂ (as-
trology calendar) እንዴ ትበህለ 
ለትሸቀ ቱ ለልብሎመ ህለው። እብ 
እንክር ብዕድመ መርሊን ለትትበሀል 

ሴርደይት እብ ስሕር ለከልቀቱ ቱ 
ለልብሎመ ሀለው። እሊ ደአም በሀል 
ሌጠ ቱ። ለናይ አማን ሀደፉ ላኪን 
አስክ እዜ ዋዴሕ ኢኮን።  እት 
ሰነት 1964 ጀሮልድ ዜ ሃውኪንስ 
ለልትበሀል ዳርስ አምር ጀው ላቱ  
አምሪክያይ፡ አዳም ከምሰል ትምኔት 
ተቃዪር ወቅት (autumnal and 
veral equinoxes) ልትነፍዖ እቡ 
ከምሰል ዐለው ልትሃጌ።
5. እድኑኒት ዐማረት ፒሰ (The 5. እድኑኒት ዐማረት ፒሰ (The 

leaning Tower of Pisa)leaning Tower of Pisa)
  እለ ዐማረት እለ እት ዐድ 

ጥልያን ለትትረከብ ናይ ዘበን 
ምግባይ ላተ ዐጀይብ ተ።  ሰማን 
ዶር መባትክ ለበ ዐማረት እት ገብእ፡ 
ለአግደ ሰበብ አድኖነዮተ እት አካን 
ጣፍሐት  ሰበት ኢትበኔት ቱ። እለ 
እት ሰነት 1173 ሐ. መ. ነቢ ዒሰ 
ለተአሰሰ ብነ ከምሰል ቤት-ክስታን 
እንዴ ትበህለት እግል ትክደም 
ለትአሰሰት እት ገብእ፡ ሐድ 5.18 
መትር እት አርድ ለአድኖኔት ተ። 
እግል ኢትውደቅ እንዴ ትበህለ እብ 
እንክር ቅብለተ ዓኑድ ልትበኔ እግለ 
ዐለ፡ ደአም ምን አድኖነዮት እግል 
ልክረዐ ኢቀድረ። ገሌ ክፋል ካርብ 
ምነ ምንመ ሀለ አስክ እዜ ከምሰለ 
እግለ እድኑኒት ዐለት እት እንተ  
ከምሰል ዓጀይብ ውርስ ህሌት።

6. ሽቅል ከላት ላተ ዐማረት 6. ሽቅል ከላት ላተ ዐማረት 
ናንኪን (The Porcelain Tower ናንኪን (The Porcelain Tower 
of Nanking)of Nanking)
እለ እት መዲነት ናይኪን ቻይነ 

ለትትረከብ እት ገብእ እት 15ይ 
ክፈል ዘመን ለትበኔት ዐማረት ተ። 
መትወቃል ናይ እለ ዐማረት አስክ 
79.25 መትር እት ገብእ ሸሓን 
ለመስል ለለሀንጦጥል ንሕስ ወሰማን 
እንክር ለበ ሴዕ ዶር ተ። እትሊ 
ወቅት እሊ ላኪን እሊ ብነ እሊ እብ 
ተይፒንግ ረበልስ (taiping reb-
els) ለልትአመሮ ሰውርዪን ከርበ።

7. ሐጅየ ሶፍየ (Hagia So-7. ሐጅየ ሶፍየ (Hagia So-
phia)phia)
እለ እግል ሐድ አልፍ ሰነት አግደ 

ቤት-ክስታን ሺመት ባይዛንታይን 
(Byzantine Empire) ጋብአት 
ዐለት። ሮም እብ እትሓድ ፈደሬሽን 
ቀባይል ጀርመን ሐቆ ትነሰአት 
ታክያት ምግብ እምነት ክስታን 
እት ሺመት ባይዘንታይን (ንግስነት 
ሮምዪን ምፍጋር ጸሓይ) ትቀየረ። 
እት 532 ክፍለት ዘመን ሐ. መ. 
ነቢእ ዒሰ ጁስቲንያም (Justi-
nan)፡ ሜርሓይ ባይዛንታያም እት 
ኮንስታንትኖፕል እትሊ ወቅት 
እሊ  እስታምፑል ቤት ክስታን 
ዐባይ እግል ትትበኔ አዘዘ። ሓጅየ 
ሶፍየ እብ ህግየ ግሪክ እት ገብእ 
ፈን-ስዒድ (holy wisdom) 
ትተርጀም። እለ ከኒሰት እለ ከምሰል 
መኣከቢ ክስታን ትከድም ዐለት። 
ለናይ ሰልፍ ብናሀ ሰበት ከርበ 
እትሊ ወቅት እሊ እት አካኑ ብነ 
ብዕድ ጋብእ ሀለ።    
 ዔማት: Encyclopedia of ዔማት: Encyclopedia of 

word and phrase Originsword and phrase Origins

ተአምሮ 
ገብእ

- እንዴ ትጀምዐው ወእንዴ 
ትባዘሐው ለፍገሪቶም ሐቴ 
ለትገብእ ዓላብ 0 ወ 2 ክም 
ቶም ተአምሮ ገብእ? ከፎ ምን 
እንብል

English tips for Elementary students
Complete the sentences using the words in the table below
sea ,  Maths ,  flying,  mix,  exhibition, red sea,
1. There was an ______ in Expo compound last summer.
2.  Look, the birds are __________ to the next tree.   
3. My favourite subject is _______.	
4.  We _______ wheat floor with milk to make cake.
5. There are many fishes in the____________.
6.  There  is a  fish in the ___________.
7. What is the difference between question number 5 and 

6?

Answer 1.	Exhibition
2.	Flying 
3.	Maths
4.	Mix
5.	Red sea/sea
6.	Red sea/sea
7.	In question number 5 we are talking about the num-

ber of different fish species. However in number 6 we are 
talking about number of the same fish species.

ሐብሬ
ሓይሳም ቄርአት፡ እግል 

ትሻርኮ ምስልነ ወረአይክም 
እግል ተሀቡነ ሰእየትነ ዐባይተ።
 ዕንዋንነ ውዛረት ታዕሊም 

ወሳእል እዕላም።
ዕልብ ተለፉን 114991 

ወዕልብ ቡስጠት ህዬ 609 ቱ።

“ድግም ህመም ክም አበረ”



66ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 66ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

ዕንጃረዕንጃረዕንጃረዕንጃረ
ከልሹም መሐመድ

ሸልገት ሀብኮ ወላኪን ኪስ ተሀየብኮእለ ዮም አቦት ጋብአት 
ለሀሌት ሙናድለት ይርገኣለም 
ውቤ በዬኔ፡ እግል ትናድል 
እት ጀብሀት ሸዕብየት ተሕሪር 
ኤረትርየ ትፈግር እት ሀሌት 
ስነት ብሉቅመ ባጽሐት የዐለት። 
እት አስመረ ዴፖዚቶ ትነብር 
እት ሀሌት ሳቤዕ ፈስል እት ካልእ 
ሰሚስተሩ እንዴ ሐድገቱ ወለት 
13 ሰነት ዲብ እንተ ፈግረት።  
ለይርጋኣለም ለፍግረት እቱ 
ወክድ፡ ለበዜሕ አራዲ ኤረትርየ 
ገሌሁ እብ ጀብሀት ተሕሪር 
ኤረትርየ ወገሌሁ እብ ጀብሀት 
ሸዕብየት ተሕሪር ኤረትርየ እንዴ 
ተሐረረ ሕርየት ዮም ፈጅር 
ተአቴ ልትበሀል ዐለ። ዮም10 
ማርስ ሰነት 1978 ቱ ለዐለ። ምን 
አስመረ፡ ግንደዕ፡ ሰለሙነ፡ ፍሸይ 
ምራረ፡ ከረን  እንዴ ወዴት 
ሳሕል በጽሐት ወዲብ ብሌቃት 
ምስል ሽባን ነአይሽ (ፊተውራሪ) 
ተድሪብ ዐስከሪ አንበተት። እት 
ተድሪበ እት እንተ ወሬሕ ጁን 
1978 እንሰሓብ ስትራቴጂ ክም 
ገብአ፡ ለውላድ ፈሕ ጌሰው 
ወለአዋልድ ምስለ ምን ግብለት 
ለመጽአየ ብዝሔ ለበን አንሳት 
ተሓበረየ  ወክም ሐዲስ ተድሪብ 
ምስለን አንበተየ። ተድሪብ ክም 
ተመ ይርጋኣለም ዲብ መድረሰት 
ሰውረት ክም መረብየት እንዴ 
ገብአት ትወዘዐት።

ንኢሽ ሰበት ዐለት ምስለ 
መረብያት ለዐል ወትሐት 
ትብል ለረአየ መስኡል ተዕሊም 
(መድረሰት ሰውረት) ለዐለ 
በራኺ ገብሬስላሴ፡ እለ ወለት ሚ 
ትወዴ ሀሌት ትሰአለ፡ መረብየት 
ተ ቤለዉ። እንዴ አድሀየ 
“ማንጁስ፡ ሚ እግል ቲደይ 

መጽአኪ” ትሰአለየ።
“እግል እናድል።”
“ዕምርኪ ከም ቱ፧”
“13 እንዴ አትመምኮ 14 

እገይስ ሀሌኮ።”
“ሰኒ፡ ደሐን አካንኪ ጊሲ” 

ቤለየ። ወእግለ ሐንቴሁ ለዐለው 
ከረ ወዲ ሃይሌ ለልትበሀሎ 
ሙናድሊን “እለ ንኢሽ ሰበት 
ሀሌት ትድረስ” ቤለዮም። እሊ 
መድረሰት ሰውረት ምነ መስከበ 
ዜሮ እንዴ ፈግረት ዲብ ተአንስሕብ 
ዐየት ሓድረት እተ ዐለት ዲቡ 
እዋንቱ ገብእ ለሀለ። ይርገኣለም 
ምን ይማም ምረብየት እንዴ 
ፈግረት እት ደረሰ ተሓበረት። 
ሄራር ደረሰ አስክ አካን ደሐን 
ለአተላሌ ወመድረሰትመ ደለ እተ 
ሐድረው ተአተላሌ። ምን ዐየት 
ሐወልዕ፡ ግህተብ ግሌዕ . . . እት 
ጭልሕንቴ ጠፍሐት። መድረሰት 
ሰውረት ዶልከ አፍሱለ እት 
ልትወቀል ይርገኣለም ራብዓይ 
እግል ለአትምሞ ቅሩብ እት 
እንቶም ተሓበረቶም ወምስሎም 
አትመመተ። እት ግህተብ 
ወጀልሀንቲ ሓምስ ወሳድስ ፈስል 
አትመመት። 

እት ሰነት 1981 ጀብሀት 

መዐልመት ይርጋኣለም ውቤ 2026

ተሕሪር ምን በርከ ክለ እንዴ 
ፈግረት ሶዳን ክም አቴት፡ 
ጀብሀት ሸዕብየት  ለሸዐብ እግል 
ልትዐለም መዳርስ ፈትሐት። 
ለምድር አርድ መላርየት ሰበት 
ቱ፡ ደረሰ እብ ጥጋዕ  ምን 
መድረሰት እግል ኢሊቂቦ ወእብ 
ሕማም እግል ኢልትደረሮ 
ራድኢት ሻፍገት እግል ልርከቦ 
ሐካይም አትሐዘው። ይርገኣለም 
ሀዬ ሐኪመት እንዴ ገብአት 
እት ጃኒ ትየመመት። ከአፎ 
ሐኪመት ክም ገብአት እበ 
ተሓክየ፡ መድረሰት ሰውረት 
ለትፈናተ ክለባት ዐለ እለ። ህተ 
እት ክለብ ዕልም ዐለት። ወእግለ 
ሐካይም እት ሽቅለን ትሰድየን 
ወደለ እለ ለአከያሀ ተአትካብተን 
ሰበት ዐለት ምዩል ዓፍየት ብእተ 
እንዴ ትበሀለት እት ዐምበርበብ  
ሰለስ ወሬሕ አሳሲ አምር ዓፍየት 
ለሴፍየ ደርስ ነስአት።  
ለመዳርስ ለሕሱብ ዐለ እንዴ 

ኢልትፈተሕ እግል ስስ መድረሰት 
ስስ ሐኪመት ትዳለየ እለን። 
እምበልዳይ፡ ጃኒ፡ አስማጥ ዐዳይ፡ 
አስማጥ(ሀውሽ) ምነ ፍቱሓት 
ለዐለየ መዳርስ እት ገበአ ሸርኢት 
ወመለብሶ ሀዬ እግል ልትፈተሕ 
እተን በርናመጅ ዐለ። ለሐካይም 
ሐምስ መረብያት  ወሳድሳይተን 
ደረሳይት ይርገኣለም ተ። ወዲብ 
22-6-1981 ጃኒ እተ ሕሊለ እት 
ክልኤ ጠወን ለሀለየ ዲበ እት 
አስማጥ ዐዳይ መጽአኮ ትፈቅድ 
ይርጋኣለም። ዲበ አመቴ ነጋሲ 
ወዝዒም ለልትበሀሎ ሙናድሊን 
ጸንሐወ ወህተ ሳልሶም። ትግራይት 
ተአምር ሰበት የዐለት ሐኪመት 
ምን ኢገብእ እት አድረሶት 
ለትሰዴ ኢዐለት። ሐኪመትመ 
ለድራሰተ ከረ ሰፉፍ ጸሌዕ መስል 
ወብዕድ ራድኢት አወላይት 
ምኒገብእ ቆሪነ ለበ የዐለት። 
ላኪን ሐኪመት ሰበት ገአት ሀዬ 
ሽቅለ ምነ ዕልመ እበ ለዐቤ ጸገም 
አንበተቱ።  ህተ ወ12 መደርሳት 
ወሐካይም ጀማዐተ ምን ሳሕል 
አስክ ማርየ እት መጽኦ መንኪነት 
እት ከርከበት እንዴ መጽአቶም 
ጃኒ ኣቴቶም። ላሊ ስበት ዐለ 
ምስካቦም ተሀየበው ወሰክበው። 
ጽብሓት ምድር ዎሮ ሸዕቢ ምን 
ጢቆ ለልትበሀል ምድር እሲቱ 

እት መሐጽ ሰለስ ምዕል 
ዋድየት ለዐለት መጽአ። 
እግለ ሙናድላት ክም 
ረአ እሊ ዴሽ ሚቱ እሉ 
እምጹኣም ሀሌኩም 
እንዴ ቤለ ክም 
ትሰአለ ለሙናድሊን 
“ሐካይም እምጹኣም 
እኩም ሀሌነ” ቤለዉ። 
ከእሲቼ እብ መሐጽ 
ትዕበት ሀሌት አፎ ሐቴ 
ምነን ኢ’ተሌኒ ቤለ። 
አብረሀት ገብሬ ለትበሀል 
ዲቡ ለጸንሐተን 
መዐልመት፡ “አዋልድ፡ 

እተ መድረሰት ለፈደበት ምን 
ምንክን ዐለት” ትሰአለት ክም 
ያንዲን እት እንቱ። ህተን ሀዬ 
‘ይርገኣለም’ ቤለያሀ። ከላስ ወለት 
ውቤ ሳጢር ትትሌኪ (ሳጢር፡ 
ርስተ ገብሬመስቀል ወለት 
ከረንተ)፡ ርስተ እንቲ ተርጅሚ 
እለ ወህተ እግል ተአውልድ ቱ 
ምስል እሊ እናስ ትበገሰ ቴለነ። 
ለዶል ኢፈርሐት ወኢድንጋጽ 
ጋብአት ዲብ እንተ፡ ከደወ 
ሚ ሀለ እት ትብል ትሰአለት። 
አብረሀት ሸንጠት ዐለት ደወ 
ምን ትረክብ ዲበ እግል ትርአየ 
ሐበረተ። ለሸንጠት እምበል 
ጸሌዕ ለልትሰፈፍ እቡ ሓጃት 
ሐቴ ኢጸንሐ ዲበ። እብ እዴሀን 
ሃለ፡ ደወ ለአለበን ወጽዋር እት 
እግርለ ሸዕቢ ቀንጸየ። ህቱ 
ቀደመን ወህተን አሰሩ ሐድ 40 
ደቂቀት ክም ጌሰየ ለዐድ በጽሐየ፡ 
ወደግ ቱ። 

እሞልድ ምን አስማጥ-
ዐዳይ ማጽአት ዐለት ዐምሳተ 
ግንግእት ጸንሐተን፡ ህተ 
ሐኪመት ምንገአት እት ዐርቀይ 

ዐርገት ወለመትርጅማይት 
ምንኬን ሕርበት። “ክሉ ለሽቅል 
መርሑመት እምዬ ኣምነ እክድ 
ወዴቱ አነ እደርስቱ ለዐልኮ፡ 
እውልድት የአነ፡ ዲብ እደርስመ 
ውላደት ኢሳደፈተኒ። ረቢ እንዴ 
ሀበ ዐምሳት ወለት ወልደት 
ወእበ እለ ደረስኮ ሐምስ ደቂቀት 
ትጸበርኮ እም ጅነ ፈግረት 
እዬ ወረቢዬ ሐመድኮ፡ እግ’ለ 
ምንኬን ሕርበት ለዐለት ርስተ” 
እሲት ወለት ወልደት ክም እቤለ 
መርሑመት ወለቼ ሰብር ውደይ 
ካልእ ጅነ ሀለ ዶል ቴለኒ፡ አነ 
ደንገጽኮ፡ ክምለ እለ ትቤ ሐቆ 
10 ደጊገት ሀዬ ሕጻን መጽአ። 
እግል እሲት አቡዬ ኦበከር ገዳይን 
ለአውለድክወ  ሰልፍ ተጅርበትቼ 
ተ።” 

እት ጃኒ ሰለስ ምዕል ክም 
ከልአት ይርጋኣለም አስክ 
መድረሰት አስማጥ ዐዳይ 
ትበገሰት። ዲቡ ሽቅለ ብዙሕ 
የዐለ፡ ለጸልዐው ለትገንፈአው 
አጀኒት ሌጣቶም ለመጽእወ። 
ምሴት ሐቴ መደርሲን እት ረአስ 
ጀበነት ዲብ ልትሃጀኮ መደርሲን 
ሐደው ከአጀኒት ትፈንጠረ እንዴ 
ቤለው ልትአሰፎ ክም ሰምዐት፡ አነ 
ምን ፈጅር ፈስል እግል እጽበጥ 
ቱ ትቤ። ወፈጅረተ አስቡሕ 
ምነ መዐስከር አስክለ መድረሰት 
ትፈረረት ምስል ጸ’ረ። ትግራይት 
ኣምረት ሰበት የዐለት ከአፎ እት 
ፈስል ክም ተአጸንሖም ሐስበት። 
እመን እንዴ አሬት ስብን 
(አልዔሽ) እግል ተአተልህዮም 
ኤታነ አፍገረት። እብ እሻረት 
እበን አልዒሽ ክም ለአክቦ ወእንዴ 
ትከለለወ ክም ልትገሰው ወዴት 
ወእት ምግቦም እንዴ ጀግሐት 

እብ ትግርኘ ‘እዚ ሓንዳይ ‘ዩ። 
ቴሎም። “በሪ በሪ እሊ ላቱ 
ነአምሩ ስብን ቱ” እንዴ ቤለው 
ተርጀገው ዲበ ወእለ እብ የአምር 
ህግየ ለገብአተ ብዙሕ አግሄተ። 
ለአጀኒት ዐዱ ክም ጌሰ “ዮም 
ማጽአትነ ለሀሌት መዐልመት 
ሀዬ ስብን ለተአተልሄ ሐቴ ጊህ 
ተ፡ ሐበት ትግሬ ኢተአምር” 
እት ልብሎ ደግመው ወለሱግ 
ክምሰልሁ ገብአ ድግሙ። እለ 
እግል ይርገኣለም  ትግራይት 
እተ ሸፍገት እግል ትትዐለመ 
ክም ትከድም ወዴተ። እት 
አንስለ ዐድ እንዴ ትገይስ ደለ 
እለ ወድየ እት ትሰአለን “አዜ 
ሚ ትወዲ ህሌኪ- እምዕስ፡ 
ሐቅቅ፡ እፍዕል፡ አበሽል እጥሕን. 
. .  ወደለ እለ አሰአለያሀ ዲብ 
ትከትብ ክብት ቃላተ ረዘቀት። 
ደለ እሉ ከትበት ዲብ መልህየተ 
መዐልመት አመቴ ነጋሲ ትመጽእ 
እቡ ህተ ሀዬ መዐነቱ እብ ትግርኘ 
ትከትብ እለ። ሐቆ ሰለስ ወሬሕ 
አዜ ገድም ሕሳብ እግል አድርስ 
ቱ ትቤ ወፈስለ ጸብጠት።

እተ ሰልፈ እበ እተ ክታብ 
ሀለ ከሊማት ሕሳብ ጅምዐት፡ 
አንቀሶት፡ ካፈሎት ወአትባዝሖት 
እብ መሰል እግል ተአፍህሞምቱ 
ሐዜት። ክስረ ተአትአርዮም 
ከሰለስ ክስረት በይነ ወክልኤ 
በይነን እንዴ ወዴት “ሚ ወዴኮ፧” 
ክም ትብሎም ጀምዐክዩ እግል 
ሊቦለ ዲብ ትጸበር “ዲብ ሕድ 
ሓበርክዩ” ልቡለ፡ ሐምስ ክስረት 
ምነን ክልኤ እንዴ አንቀሰት “ሚ 
ወዴኮ፧” ክም ትብሎም አንቀስክዩ 
እግል ሊቦለ ዲብ ትጸበር፡ “ነስአኪ 
ምኑ” ልቡለ። ለእለ ቃስደት 
ዐለት እንዴ ኢተአፍህሞም ሀዬ 
ሕሰት ‘ተምም ወለአጀኒት “ጊህ 
ተ!” ሰበት ልቡለ መትሐማሉ 
ሔለየ፡ መረ እተ። እት ክእነ 
ሓለት ዲብ እንተ መራቀበት 
ሱፐርቪዥን እግል ልውዴ ማጽእ 
ለዐለ ሽሂድ ወዲ ሃይሌ “አነ አዜ 
መድረሰት ተ ወየአቀብለ ወእትለ 
እግል የአድርስ ኢቀደርክዉ 
በስ ወዘዐኒ” ቴሉ። ሚ እግል 
ቲደይ፧ እግል እናድል። ምን 
እሊ ለዐቤ ንዳል ሀለ፧ እትለ 
ናድሊ ወእትሊ ወቀይ እሊ 
ተዐወቲ፡ ዶል ቤለየ ለከሊማቱ 
ሰኒ አትዳወረተን ወክምለ ህቱ 
ቤለየ እተ ጻብጠቱ ለሀሌት 
መዝ እግል ትትዐወት በትከት። 
መዕልመት አመቴ ምዕል እብ 
ሪመ ሰበት ተአደርስ ምሴ ከራሪስ 
ደረሰ ዲብ ትሰይሕ ለእበ ዐሬት 
ተአደርሰ። “አመቴ እም ወሕት 
ተ እተ እለ ሀሌት ረቢ ልሕፈዘ” 
ትደዔ ይርጋኣለም። እማት ማርየ፡ 
ደረሳሀ እት ትልህያታት ናይ 
ሸባብ . . .  ዲብ ትገይስ ወክሉ 
መባልስ ዲብ ትትዐለም ሰነት 
ድራሰት 1982-83 ትግራይት 
ሰኒ እንዴ ኣመረተ መደርሰት 
ሕሳብ  ወዕልም ገአት።

               ልተላሌ....               ልተላሌ....መዐልመት ይርገኣለም ውቤ እግል ደረሳሀ ጀርቤ ዕልም ዲብ ተአርኤመዐልመት ይርገኣለም ውቤ እግል ደረሳሀ ጀርቤ ዕልም ዲብ ተአርኤ



ለዘት ፍሬ-ካድም
ጽበጥ ቅዘ ወመናፍዕት ድንሽ

ድንሽ ዎሮት ምነ ውቁል ጽበጥ ቅዘኣት ለቡ ፍቱይ ነበሪት ገባይል 
ዐለም ቱ። እብ ካርቦሃይድረይት ምን አጅናስ ሐምሌ ለትወቀለ እት ገብእ፡ 
ክምሰልሁመ ክም ፖታስዩም፡ ካልስዩም፡ ፎስፎረስ ወብዕድ ጽበጥ መዓድን 
እቡ ታጅር ቱ። ድንሽ ክም ሙነት አዳም ወተዋብ፡ ክምሰልሁመ እት 
መሳኔዕ እንዴ ትሰነዐ ክም ዔማት ስከር ወአልኮል ገብእ። 

ከገሌ መሳሌሕ ድንሽ ምን እንረኤ፦ከገሌ መሳሌሕ ድንሽ ምን እንረኤ፦

1. ምን ኦሮ ሄክታር እተይ ብዞሕ ለሀይብ
2. መክስባይ ሰበት ቱ፡ ሱግ ቡ
3. እት ጋብሆት ሰፍረ፡ ምነ ስትራተጅያይ ብቀል ቱ
4. ዔማት ክሳር አዳም ወንዋይ
5. አግደ ዔማት መሳኔዕ ስከር ‘ስታር’ ወአልኮል ገብእ።
ዔማት፡ እዳረት ወመርዒት ድንሽ ምን ክታብ ሐረስቶት (2019)

77ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

ካድም ተኾንዳዕ፡ ጃእዘት-ሮማ ወልድሰኣል፡ አሰይደ ሮዚና እብ ሰኣል፡ አሰይደ ሮዚና እብ 
ከልፍየትኪ እግል ነአንብት? ከልፍየትኪ እግል ነአንብት? 

በሊስ፡ ሮዚና መብራህቶም 
እትበሀል። በዐል ፈረዕ ወእም ሰቦዕ 
አጀኒት አነ። እት ምዴርየት ዐዲ-
ቀይሕ እት ድጌ አውህኔ ትወለድኮ 
ወዐቤኮ። ወለት 18 ሰነት ክም ገአኮ 
ተሀዴኮ ወአስክ መሳልሕ ጊስኮ። እት 
ዳሕየት ተኾንዳዕ እት ባካት ሕሊል 
መሳልሕ ለሀለ ሐርስ ዲቡ ህዬ እሸቄ 
ህሌኮ።

ሰኣል፡ ሐርስ እብ ከአፎ አንበትክዩ? ሰኣል፡ ሐርስ እብ ከአፎ አንበትክዩ? 

በሊስ፡ እናሼ ምስል ውዛረት 
ሐርስ እት ልትፋሀም ሸቄ ወለአፈሬ 
ሰበት ዐለ፡ እት ዐማር ሐርስ አምር 
ዐለ እሉ። እብሊ ህዬ፡ ዲብ ሐርስ 
አውቄነ ምን ገብእ፡ ክም ንትዐወት 
እንዴ ደመናቱ ለአንበትናሁ። እት 
ባካት መሓዝ ‘መሳልሕ’ እንዴ 
መጽአነ ህዬ ለሸቅለት አንበትናሀ። 
እለ አካን ሰኒ መልሐት ሰበት ዐለት፡ 
አዳም፡ “ኬን ቦለ ኢትትዐቦ ዲበ፡ 
እክል ኢኮን፡ እንጣጤዕመ በቅል 
ዲበ ርእያሙ ይሕነ፡ እግል ከሳር 
ኢትህለኮ” ልብለነ ዐለ። እተ መደት 
ሰልፍ ክመ ቤለወ፡ ለዘርአናሁ ሰኒ 
ኢበቅል፡ ወምን በቅልመ፡ ብጥረት 
ሓጉል ዲብ እንቱ የብስ ምኒነ 
ዐለ። እብ ካድም ትሩድ ምድር 
ቀሪም ክም ትበደለ ወፍሬሁ ክም 
አተ ላኪን፡ ክሉ ለአዳም ትፈከረ። 
ላኪን፡ ቀደም 12 ሰነት እናሼ ሰበት 
ሞተ፡ ምስል ውላጄ እግል አተላልዩ 
ቀረርኮ። ወእትለ ደረጀት ባጽሓም 
ህሌነ።  

ሰኣል፡ እምበል ሰዳይት እናስ ከአፎ ሰኣል፡ እምበል ሰዳይት እናስ ከአፎ 
አተላሌኩሁ?አተላሌኩሁ?

በሊስ፡ በታተን ሰእየት ኢበተኮ። 
እለ አካነት እት እከድመ አጀኒቼ 
እግል ዓቤ ምነ ብዬ ሰበት እቤ፡ 
መህሮቼ ሰደድኮ። ዐጄ ወቤቼ ምኑ 
እንዴ ፈገርኮ ህዬ፡ እንዴ ትከምከምኮ 
እትሊ ክዋነ ሐርስ እንዴ መጽአኮ 
እት ረአሰ ትገሴኮ። ምስል ውላጄ 
ህዬ እሸቅዩ ህሌኮ። ተረደ ዲብዬ 
ምን ገብእ፡ ሸቃለ እንዴ ከስአኮ 
አሸቄ። ሽፍር፡ ጨበል ወሖጸ ምኑ 
ለኢትአከፌ አርደት ሰበት ተ፡ ክል-
ዶል ምስል ውላጄ እብ መቅጠን 
ወአዱግ እንደንክ ዲበ ሌጠ። እብ 
ክም እለ ገበይ ህዬ፡ ክሉ ለመጋዴዕ 

ሮዚና እት ገርሀተሮዚና እት ገርሀተ

እት እንጋብህ እንገይስ ህሌነ።  

ሰኣል፡ እለ አካን እብ ከአፎ ሰኣል፡ እለ አካን እብ ከአፎ 
ምን መልሐት ዲብ መፍርያይት ምን መልሐት ዲብ መፍርያይት 
በደልኩመ? በደልኩመ? 

በሊስ፡ እለ አካነት ዲብ መፍርያይ 
ምድር እግል ንበድል፡ ምስል ውላጄ 
ምን ምድር ብዕድ ትርበት ወሽፍር 
ዲብ እንደንክ፡ እምበል ዕርፍ 10 
ሰነት ከደምናሀ። ሰበቡ እግል ሐርስ 
ለኢልትወጤ ደብር፡ ጬወት ወጨበል 
ሌጠ ዐለ። ንዋይ ሐስመት ልልሕስ 
ምኑ ለዐለ ድኢኮን፡ ልትሐረስ 
ኢነብረ። ለገብአ ዘርእመ ልትከበት 
ይዐለ። ሖጸ፡ ልገት ናይ ከዛን 
ወሽፍር ዲብ እንደንክ፡ እላተ ዮም 
ገርሀት ወጂበት ባልሳመ ህሌነ። ሰበት 
ተክመት ህዬ እብ ቀላል እንታልመ 
ህሌነ። ዲብ እንሽዕገ ወትርበት 

ዲብ እንዋስከ ብዞሕ ቱ ለከደምነ። 
አዱግ ምን ገወውርነ ዲብ እንረምቅ፡ 
እንደንክ ዲበ ዐልነ። ሽሙይ እንዴ 
ሸዐግናሀ፡ ክም ትዘረአት ህዬ፡ እት 
እገርለ ዘርእ ሖጸ ዲብ እንዋስክ፡ እብ 
መጆብ ሰሉከት ማይ ነአሰቴ። ተዐብ 
ድቁብ ወጸብሬ ብዝሕት ሓለፍነ። 
ሰእየት ሰበት ኢበተኮ፡ እለ አነ 
ዮም ፈድል ካድም ኖሼ ወውላጄ 
ተዐወትኮ።   

ሰኣል፡ ሚ ጅንስ ዘርእ ትዘርኢ ሰኣል፡ ሚ ጅንስ ዘርእ ትዘርኢ 
ህሌኪ? ህሌኪ? 

በሊስ፡ እለ ገርሀት ርሕበ ክልኤ 
ሄክታር ገብእ። ለበዝሐ ምነ ድንሽ 
ቱ ለእዘርኡ። ድንሽ ክም እተ ህዬ፡ 
ትርበተ ጀላብ እግል ትትረሸድ 
ዐተር እዘረአ። ለቀጠፍለ ዐተር 
ሽፍር እግል ልግበእ እለ እታሁ 
ምስለ ልትሸዐግ። ተቅዪር ብዞሕ ህዬ 
ለአመጽእ ዲበ ሀለ። ሐቆሀ ዕፉን 
ወሽንራይ ዲብ እባድል እዘርአ። 
ቀያያር ዘርእ ናዩ መናፍዕት እት 
አትሓያስ ትርበት ሰበት ቡ፡ እትነፈዕ 
እቡ ህሌኮ። 

ሰኣል፡ ዘርእ ድንሽ ምን አየ ሰኣል፡ ዘርእ ድንሽ ምን አየ 
ትረክቢ ወእተዩ ህዬ? ትረክቢ ወእተዩ ህዬ? 

በሊስ፡ ወጂብ ወነዲፍ ዘርእ ድንሽ 
ምን ውዛረት ሐርስ እነስእ። እግሉ 
ለገብእ ምድር እንዴ ሐሳሐስኮ ሰበት 
እጸኔሕ፡ ሽፍር ወሖጸ እንዴ ወሰክኮ 
ዲቡ እዘርኡ። ረቢ ልትሐመድ ህዬ፡ 

አሰይደ ሮዜና መብረህቱ፡ እት ምዴርየት ዐዲቀይሕ ዲብ ድጌ ‘መሳልሕ’ እት ለትመሳነ ወራታት ሐርስ ለትከስአት 
ሐረስታይት ፈዳቢት ተ። እለ ኬድማይት ሐረስታይት ሐቴ ምነ 100 ዋቅያት ሐረስቶት አንሳት እት ሰነት 2026፡ 
በሀለት “FAO 100 Women Heroes 2026” እንዴ ትበሀለት፡ እብ እድንያይት መነዘመት ነብረ እንዴ ተዐወተት፡ 
ዲብ ዮም 16 ኦክቶበር እት ሮማ-ኢጣልየ ጃእዘት ነስአት። አሰይደ ሮዚና እትለ ዐውቴ ለበጽሐት፡ ምን 131 ዱለት 
ለትወከለየ 600 መሰል ሰኔት አንሳት ሐረስቶት ምስለን እንዴ ትጃገረት ቱ።
እብ አሳስለ ምን እድንያይት መነዘመት ነብረ ለረከብናሀ ሐብሬ፡ አሰይደ ሮዚና፡ እግለ ደብር ለዐለ ወትርበት መልሐት 

ለቡ ምድር-በዱእ፡ እብ ካድም ትሩድ እት ገማል እንዴ በደለት፡ እተይ ሰኒ ክም ረክበት ምኑ ቱ። እሊ ህዬ፡ መስኡልየት 
አጥራፍከ እንዴ ረፍዐከ፡ ሐርስ ዳይም እግል ቲዴ ወጠኖት፡ ደማነት ነብረ ወአትሓያስ መንበረት እግል ትርከብ ለገብእ 
ሽቅል ወተእሲሩ እት ንዛም ሐርስ ወሙነት ሰኒ ዐቢ ምን ገብአ ወህተ እብ ፍዕል ምን አርኤት ቱ። ከአስክ ኢጣልየ 
ጃእዘተ እግል ትንሰእ እንዴ ኢትገይስ፡ ብርሃኔ ዐንደመስቀል ለወደየ ምስለ መቃበለት እለ ተሌ ተ፡ ቅራአት በኪተት፦

እተይ ሰኒ እረክብ ምኑ ህሌኮ። 20 
ኩንታል ድንሽ ክም ዘርአኮ፡ 280 
ኩንታል ራክበት ህሌኮ።  

ሰኣል፡ እት አስመረ ፓላስ ሰነት ሰኣል፡ እት አስመረ ፓላስ ሰነት 
2022 ምነ ፈዳብያት መፍርየት 2022 ምነ ፈዳብያት መፍርየት 
ድንሽ ትበሀልኪ ወጃእዘት ናስአት ድንሽ ትበሀልኪ ወጃእዘት ናስአት 
እንቲ። እብ ክሱሰ ሚ ትብሊነ? እንቲ። እብ ክሱሰ ሚ ትብሊነ? 

በሊስ፡ ምን ኩሎም ሐረስቶት 
ዐድነ ክምሰልሀ ዜነት ወጃእዘት 
ዶል ረከብኮ፡ እብ አማን ፈርሐኮ 
ወትናየትኮ። ሐረስታይ አትናያት ቱ 
ለልሐዜ፡ እግል ሽቅሉ ሲናዶ ሰበት 
ቱ።  

ሰኣል፡ እት ብዕድ ወራታት ሐርስ ሰኣል፡ እት ብዕድ ወራታት ሐርስ 
ህዬ ትሸቂ ማሚ? ህዬ ትሸቂ ማሚ? 

በሊስ፡ አይወ! ውዛረት ሐርስ 
እበ ሀበተኒተ ሐቴ ወአት ሐሊብ 
ትበገስኮ። እትለ መደት ጎነ 60 ረአስ 
ባጽሐት እዬ ህሌት። አብዕረትመ ሀለ 

እግልዬ። ወእት ገማል ጌሶመ ሰኒ 
ሄርር ህሌኮ።  

ሰኣል፡ ሚ ጅንስ ሽፍር ወድድ ሰኣል፡ ሚ ጅንስ ሽፍር ወድድ 
ባልዒን ትትነፍዒ? ባልዒን ትትነፍዒ? 

በሊስ፡ እትለ መደት ጎነ፡ ኖሼ 
ለእሸቅዩ ሽፍር ጠቢዐት እትነፈዕ 
ህሌኮ። አቀጥፍ ወጨፌዕ ሐ 
እት ሕድ እንዴ ሐባበርኮ ማይ 
እወስኩ ወዲብ ሕፍረት ክም ከምር 
ወኮምፖስት ገብእ እወድዩ። እግል 
ሖል ህዬ እታከዩ። ሐቆሀ እተ 
ገርሀት እፈንጥሩ። ክል-ወክድ እቡ 
ቱ ለአሸፍር -መስሉ አለቡ። አስማም 
ባልዒንመ ናይ ስናዐት ወቀመማት 
ይእትነፈዕ። ፈሬዕ ሐርስ እቶም 
እንዴ ጊስኮ፡ ህቶም ለቤለውኒ ቱ ናይ 
ጠቢዐት ድድ ባልዒን ቱ ለእትነፈዕ።   

ሰኣል፡ ናይ ሙስተቅበል በራምጅኪ ሰኣል፡ ናይ ሙስተቅበል በራምጅኪ 
ሚ ቱ? ሚ ቱ? 

በሊስ፡ ገርሀቼ ዲብ እከድም ምን 
እሊ ወለዐል እግል አፍሬ እስኤ። 
ነሐር አዳም ሰበት ለአትሐዜ፡ ሸቃለ 
እግል እወስክ ኣ’መት ህሌኮ። እብ 
ዐቢሁ ህዬ፡ እተዬ አስክ ሱግ እግል 
አብጼሕ ናይ መዋሰላት መሕገዝ 
ሰበት ሀለ እዬ፡ እሉ እግል እባሌሕ 
ሳተት ህሌኮ። ናይ ጃዝ መሕገዝመ 
እብ ጣቀት ጸሓይ (ሶላር) እግል 
እባልሑ ሓስበት ህሌኮ። እትለ 
ደረጀት እግል እብጸሕ መጦርዬ 
ለበጥረው ፈሬዕ ውዛረት ሐርስ ህዬ 
ምን ደሚር ሐምዶም።

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ

ቅዘእ ለበ ሙነት፡ እግል ክሉ ወእት ክሉ!ቅዘእ ለበ ሙነት፡ እግል ክሉ ወእት ክሉ!

ኣድም አብሐሪሽ

ሕዱግ ስሌማን
ሸባብሸባብ
መሕበር ወጠን ሸባብ ወደረሰ ኤረትርየ፡ እግል ጠወሮት ቅድረት አዳሙ ሸቄ

መሕበር ወጠን ሸባብ ወደረሰ 
ኤረትርየ፡ እግል ጠወሮት ቅድረት 
አዳሙ ለለሀይቡ ወለ ወድዩ ዶር 
ሰኒ ዐቢቱ። እብ አሳስ እሊቱ ህዬ፡ 
መስኡሊን ምዴርያት፡ ለትፈናተ 
መትነዛም፡ አፍረዐት መክተብ 
መርከዚ ወመስኡሊን አቃሊም ዲብ 
ፈዓልየት አብሳር እሊ ለቡቱ ናይ 
ሕበር ሀደፍ ወፈሀም እንዴ አደቀበ 
እግል ጠወሮት ቅድረት አዳሙ 
እብ አተላላይ ሸቄ። ሰበቡ ሀደፍ 
መሕበር ወጠን ሸባብ ወደረሰ 
ኤረትርየ፡ አፍረዮት ብቆዕ ሻብ 
እብ ሰበት ቱ፡ ዝያድ ዐቦት ክም 
ለአርኤቱ ለክድም። ዲብ ሜርሒት 
ወእዳረት በህለት መስኡልየት 
ወአትመቃርሖት፡ ለከስስ ዲብ ክል 
ሰነት ለለሀይቡ ተእሂል እግል ኖሱ 
ዲብ ፈዛዐት ናየ ሸባብ፡ በህለት ዲብ 
አዕዳእ ናይለ መሕበር ዐቢ ተቅዪር 
እንዴ አምጸአ፡ ዲብ ወራታቶም 
ለዐቤት ሰዳይት ካልቅ እግሎም 
ዲብ እንቱ እንረክቡ።

ለእብ ሰብ ምህነት ወመቅደረት 
ናየ መሕበር ልግብኦ አው እብ 
ውዛራት ወጀብሀት ለገብእ 
ወለልትሀየብ ተእሂል፡ ምነ ቀደም 
እለ እብ ልጅነት ተእሂል ለትፈረገ 
መታክል ገብአ ለትበሀለየ ንቃጥ 
አትሓያስ እግል ልግባእ እተን፡ 
ወህተን ህዬ፡ እዳረት ወሜርሒት፡ 
ለሐዋን ጀዋንብ ወኣዳብ ሸባብ፡ 
እግለ ሰንያም ክም ኢሸምል፡ 
አብሳር ፈዓልየት ሲቪካዊ ተእሂል፡ 
አብሳር እዳረት መቅደረት አዳም 
ወመምተለካት (ዐፍሽ)፡ አዳለዮት 
ዋቂ ስታት መሕበር ወአቅረቦት 
ተቅሪር፡ ታብዖት ወጌማም ሽቅል፡ 
ባልሖት መሻክል ሸባብ፡ አፍካር 
ጥዉር ወብዕድ ምህም እግል ሸባብ 
ለነፌዕ መዋዴዕ እት ልትሀየብ፡ 
እግል ሸባብ ምስለ እሉ መልኮ 
አምር፡ ተጃርብ ወመቅደረት ዝያድ 
ፈሀም ወፈዛዐት ዲብ ወስኮ ክም 

ነጃት ዑስማን

ገይሶ፡ እብ መስኡለት መታብዐት 
አቃሊም ዲብ መክተብ መርከዚ 
አሰይደ ሄለን አሚኔ ዲብ ክል 
ሰነት ለገብእ በርናምጅ ተእሂል 
ትወዴሕ።

ተእሂል ለለሀይቦ አንፋር 
(መደረሲን)፡ ምስል መሕበር ወጠን 
ሸባብ ወደረሰ ኤረትርየ ወወራታቱ 
ለልጻበጥ እግለ ደርሶ አንፋር 
ተጃርቦም ክም ልትባደሎ ወምን 
ሕድ ብዞሕ ተጃርብ ክም ረክቦ፡ 
እንዴ ወደው ክም ሸቁ ወዲበ 
እቱ ህለው ሽቅል፡ መስኡልየት 
ክም ሰድዮም ቱ ለልትሸረሕ። 
ተእሂል ለነስኦ አንፋር መሕበርመ 
ለእሉ ደርሶ አብሳር አትመቃሖት 
እዳረት ልግባእ ወብዕድ ተእሂል 
እንዴ ፈሀመዉ እብ ዋጅብ እግል 
ልሽቀው እቡ ክምቶም ወእግለ 
እሊ ተእሂል ለኢነስአው ሸባብ 
ወመስኡሊን፡ እግል ዲመ እት ክል 
ሰነት እግል ልትሀየቦም እሊ በህለት 
እግል ለአትካርም ክም አለቡ 
እግለ ከስሰ ጀሀት ዲብ ልትፋነው 
ለልትሀየቦም ተእሂላት ለአተላሉ።

ከእብ መጆብ እሊቱ ለመሕበር 
መቅደረት አንፋሩ እግል ዓበዮት 
ወጠወሮት ለትፈናተ ተእሂል 
ለለሀይብ፡ ለተእሂል እግል ልትነሳእ 

መዳሊት ዶል ገብእ፡ ምግባይት 
አካን እግለ ድራሰት ለትትወጤ 
ትትሐሬ ወሐቆ እሊመ ፈዳብያም 
ወሰብ መቅደረት መደርሲን 
ልትሐረው ወልትዳለው እግሉ። 
ሐቆለ ተእሂል ለደርሰዉ በህለት 
ለእለ ነስአው ድራሰት፡ ክል ነፈር 
ዲበ እተ ሀለ ደረጀት መስኡልየት 
ወመትነዛም እንዴ ሸቃበ ዲብ ሸባብ 
ለሳድፍ መታክል ወብዕድ ተየልል 
መንበሮ ክም መድረሰት፡ ምህነት 
ወለመስሉ ዲቡ አሳስያይ ተቅዪር 
እግል ልምጸእ እብ ሕበር ሸቁ 
እበ ወዲብ ዐመል ክም ትውዕል 
ወድዉ።

ለድራሰት ነሰኦ ሸባብ፡ ፍገሪት 
ናየ እሉ ነስአው ተእሂል፡ ዲብ 
እለን ለሐልፈያነ ሰኖታት፡ ለዲብ 
ሰነት 2021 እንዴ ትኤተነ ለሰብተ 
ወአስክ እለ ለሐልፈተነ ሰነት 2025 
እብ ዋጅብ ለትሸቃቡ፡  በህለት 
ናይ ሐምስ ሰነት ስትራተጅያይ 
ሰታት መሕበር ጌማም ለገብእ 
ዐውቴ ለትረኤት ዲቡ ወቅት ቱ 
ለተሐለፈ። አጠወሮት መቅደረት 
ሸባብ እት ዐወቶት በራምጅ ዐማር 
ምህም ክምቱ፡ እግለ ልትሀየብ 
ተእሂል እተ መጽእ ሰኖታት 
ለፈግር ስታት ዲብ አተግበሮት 
ፈዓልየት ናይ እሊ  አሽቃል 

እሊ ተረት መሕበር ዝያድ እግል 
ትደቀብ ክምበ፡ እብ ዋጅብ እግል 
ልትጌመም ትርድት መፋሀመት 
ትገብእ። 

መሕበር ወጠን ሸባብ ወደረሰ 
ኤረትርየ፡ ምህመት ለቡ ፈሬዕ 
ምን አፍረዐት ጀብሀት ሸዕብየት 
ክምቱ ዲብ ልትአ’መር፡ ምን 
ለዐል አስክ ተሐት ለሀለ መትነዛም 
መሕበር፡ ነፍሱ ናይ ጀብሀት ክም 
ቱ፡ መስኡሊን መሕበር ምስለ ዲብ 
ባካቶም ለሀለ መካትብ ጀብሀት 
እብ መትዓዋን፡ ዲብ ወጠንያይ 

አሽቃል ለለአትሐዜ ተጠውራት፡ 
ተዕቢኣት ወአትናያት ዐቢ ዶር 
እግል ለአግዱ ክም ወጅብ፡ ምነ 
ዲብ ክእነ ለመስል መናሰባት 
ለልትቀደም ፊናታት ቱ። 

ሽባን አስክ እተ ለአትሐዜ 
ሀደፎም በጸሖ ለልትሀየቦም 
ተእሂል፡ ድራሳት ወአትፋዝዖት 
እብ ትሉሉይ ዲበ አሰሮም ለሀለ 
አግማም ክም ልትዐዴ እት 
ልትጻገሞ፡ ምነ እሉ ረክቦ ተጃርብ 
ኖስኖሶም እግል ልትባደሎ ወስታት 
መሕበር ወጠንያይ ኤታን ሰበት 
ቱ እብ ንየት ወመትሰባል እግል 
ልክደሞ ዋጅብ ክል መዋጥን 
ወእብ ፍንቱይ ጾር ክል ሻብቱ።
ዲብ ደንጎበ ተጀሞዕ መሕበር 

ወጠን ሸባብ ወደረሰ ኤረትርየ፡ 
ምን ተሐት አስክ ለዐል እግል 
ልትጠወር ወሊጊስ ህሌት 
እሉ። እሊ በህለት ምን እዳራት 
ደዋዬሕ ወሽብህ መዳይን እንዴ 
አንበተ፡ ተንዚሙ እግል ለደቅብ 
ሀለ እሉ። ሰበቡ ህዬ፡ ለተንዚም 
ለአትሐዝዮም ክሎም እተ ተሐት 
ለህለየ እዳራት ሰበት ህለው 
ወእሊ ክሉ ህዬ መፋሀመት ምስል 
እዳራት ወውዛረት ተዕሊም ዲበ 
ባክ ህለየ ምህመት ዕላቀት እግል 
ተሀሌ ወጅብ።

ዐዲ-ቀዬሕ፡ ምህነት ለተዐለመው 
ሸባብ ልትደሐሮ

ዲብ መዲነት ዐዲ ቀዬሕ፡ እብ 
መሕበር ወጠን ሸባብ ወደረሰ ናይ 
ስስ ወሬሕ ተእሂል ምህነት ነስኦ 
ለጸንሐው 346 ሸባብ፡ እት ዮም 
16 ኦክቶበር ትደሐረው።
ለሸባብ፡ 47 አወላይት ራድኢት፡ 

25 መዲድ ዐነድር ማይ፡ 26 

ተስዊር እብ ቪድዮ፡ 64 ጀላል 
ጭገር፡ 84 ዕሉም እጅትማዕየት 
ክም ደርሰው፡ መስኡል መሕበር 
ወጠን ሸባብ ወደረሰ ዲበ ምዴርየት 
አሰይድ እብራሂም ባሮለ ሸርሐ።
አሰይድ እብራሂም እንዴ አትለ፡ 

እብ ኩሉ ጀዋንቡ ባቄዕ ሻብ እግል 
ልፍሬ ትገብእ ለጸንሐት ፊራሮ፡ 
ፍሬ ትሀይብ ክም ህሌት አብርሀ።
ምዲር ምዴርየት ዐዲ-ቀዬሕ 

አሰይድ ሃብታይ ተስፋዝጊ ህዬ፡ 
ሸባብ ምህነት እግል ልትዐንደቆ እብ 
መሕበር ትትነሳእ ለህሌት መባደረት 
እንዴ ሐመደ፡ ለትደሐረው 
ምህነቶም እብ ፍዕል እግል ልሽቀው 
እበ፡ ሰዳይት እዳረት ምዴርየት ክም 
ኢትትፈንተዮም  አከደ።
ዲበ መናሰበት፡ መሰል ሰኔት ላቶም 

መድርሲን ጃኢዘት ተሀየበው።

ገሌ ምን መባልስ ላባም

 አጥዐሚቶ
ክልኦት መሳኒት ዲብ መሕበር እንዴ ተሓበረው ልትሃጀኮ ዐለው። 

ለዎሮት ሰኒ በረፋይ ወሐሳይ ሰበት ቱ እግል ልዳግም አንበተ። “ያጅማዐ 
አነ አምዕል ሐቴ ሱፉር ዲብ አነ ሀመም ሕልዉይ ትከበቴኒ። ለሀምም 
እበ ግርመት ወእበ ግዝፍ መስሉ አለቡ። ለዘነቡ ህዬ ሰማን ምትር 
ገብእ፡” ዶል ቤለ፡ ለመልሀዩ ለአትራዝቅ ክምሰል ህለ ሰበት ኣመረ፡ 
“ለሐሰቱ እግል ለአትሓይሰ ቆጨበዩ። ለሐሳይ “አ--- ለዘመቡ ሐምስ 
ምትር ገብእ!” ቤለ። አዜመ ምን ሐዲስ ለመልሀዩ ቆጨበዩ። ለሐሳይ እብ 
መዋዲቱ እሱፍ ዲብ እንቱ፡ “ኣቤ፡ ክልኤ ምትር ገብእ፡ እግል ኢበል ቱ፡
” ዶል ቤለ ለመልሀዩ ክም አመሉ አዜመ ቆጨበዩ። ለበረፋይ ሓርቅ ዲብ 
እንቱ፡ “እዘም ምንዬ ያኪ! ዘነብ አለቡ እግል ኢበል ተሐዜኒ ህሌከ!” 
ቤለዩ ልትበሀል።

ዲብ ዎሮት ሸዐብ ብዞሕ 
ለነብር ዲቡ ምድር ድበዕ ሻፍቅ 
ዐለ። እተ ድበዕ ሐቴ ቀቢለት 
አከሪት ትነብር ዐለት። እግል ክለ 
ለቀቢለት ለለሐክም ወመሬሕ ሰኒ 
ትሩድ ሹም ዐለ እግሎም። ለገብአ 
ልግበእ ምን ቀቢለቶም በረ ላቱ 
አዳም ወሔዋናት ጀፈሮም ቀርብ 
ይዐለ። ክሉ ዲብ ድዋራቶም 
ለነብር መክሉቅ ምን እሊ አከሪት 
ወለትሩድ ሹሞም ፈርህ ዐለ። 
ሰበት እሊ ክም ምራዱ ልትሐረክ 
ኢነብረ። ክሉ ሰብለ ምድር ምን 
እለ ቀቢለት አከሪት እብ ፈርሀት 
ሽቅል በደ ምኑ። 

አርበዕ ሐው ውላድለ ድጌ ዲበ 
ሕዱድ ናይለ ቀርየት አከሪት 
ነብሮ ዐለው። ህቶም አርብዒቶም 
ትሩዳም መትንዕየት ሔዋናት 
ነብረው። ምናተ፣ አስክለ ቀርየት 
ናይለ አከሪት ጋይሳም ኢልአምሮ። 
ለሐው ክል አምዕል እግል ንዕየ 
ልትፈረሮ ወእብ ስጋሆም ለዐይሮ 
ዐለው። 

ሐቴ አምዕል ዎሮት ምነ አርበዕ 
ሐው እግለ ሐዉ ክእነ ቤለዮም። 
“አነ ዲብ እሊ ድበዕ ናይ ቀርየት 
አከሪት እግል እቴ ሐዜ ህሌኮ። 
እሊ ድበዕ እሊ ቀደም እለ 
ኣትያሙ ሰበት ይሕነ ዲብ ጅዋሁ 
ሚ ክም ሀለ ኢንአምር። እምበለ 
አከሪት ምን ክም ነብሩ ዳልያም 
ይህሌነ። እግል እርአዩ ሳትት 
ህሌኮ” ቤለዮም። እንዴ አትለ ህዬ 
ምነ አከሪት ወሹሞም ይእፈርህ” 
እት ልብል ትፎፈለ።		
ክሎም ሐዉ ረአዩ ትከበተዉ። 

“ሕናመ ምስልከ እግል ኒጊስቱ” 
ቤለዉ ወአርብዒቶም ትዳለው። 
ለድበዕ ሰኒ ሻፍቅ ሰበትቱ ዲብ 
ቀበቱ ሚ ክም ሀለ ኢልትርኤ። 
እብ ጽልመት ትክ አኑን ቱ። 
እሎም አርበዕ ሐው እብ ቀበት 

• ሙሲቀት ኢተሐሴ፡ ሰበቡ 
ህዬ ክርንተ ወለዘተ ዲብ ልብ 
ወአስራር ተአቴ። ልብ ህዬ 
ለኢትረይሑ ኢፈቴ።
• ሙሲቀት ምን ዐቅልነ 

ርስሐት ትንሔ፡ ሰበት እሊ 
ዐቅልነ እግል ልንደፍ ሙሲቀት 
ንስመዕ። እብ ፍንቱይ ህዬ እት 
ወቅት ስካብ፡ እተ ክምሰልህመ 
ደቅጥ ዶል ልትሰምዐነ።
• ፈን እግል ኖሱ አማን 

ኢኮን። ሚ ደአም፡ ፈን አማን 
እግል ንፈሀም ለሰዴነ በሰር ቱ። 
(ፒካሶ)
• ሙሲቀት ዐለም እግል 

ትቀይር ትቀድር። ሰበቡ ህዬ 
አዳም ሰበት ትቀይር። (ፒካሶ)

• ረስም እብ ዕንታት ለልትርኤ 
ሽዕር ገብእ እት ህለ፡ ሽዕር ህዬ፡ 
እግል ስምዒት አው ሽዑር 
ለልሀርስ ረስም ቱ። (ሌናርዶ 
ዳቪንቺ)
• ክሉ ዲብ ዐርሽ ለህለ 

መክሉቅ እቀዕ (rhythm) ሰበት 
ቡ ሰሴዕ። (ጆርጅ ሸው)
• ገጽከ እግል ትርኤ ምራየት 

ትትነፈዕ፡ ደሚርከ እግል ትርኤ 
ወትፈርግ ህዬ ፈን ትትነፈዕ 
(ጆርጅ ሸው)
• እንዴ ተሐሌ፡ እንዴ 

ትከትብ፡ ሽዕር እንዴ ትቀርእ 
ብካይ መጽአከ ሐቆ ኢገብአ፡ 
ፈን ምህነትከ ሰበት ኢኮን 
ተሓገሉ።

እሊ ለለአፈርህ ድበዕ ወቅት ረዪም 
ሄረረው። ከራይ ብርግሽ ትቤ 
ከዲብ ቀደሞም በጥረት።

“ብጠሮ! ብጠሮ! ምን እንቱም 
እትሊ ምድርነ ትመጽኦ? ሚ 
ተሐዙ ህሌኩም?” ትሰአለት 
ለከራይ። “ሕነ አርበዕ መሳፍረት 
ሕነ፣ እብ ቀበት እሊ ድበዕ እንሳፍር 
ህሌነ። እግል ንሕለፍ ገበይ ሀቡነ 
ሐቴ ኢንብለኩም” ቤለ ዎሮት ምነ 
ውላድ።

ከራይ እንዴ ትሰደደት፣ “አበደን! 
ሐሊፍ አለቡ። ሐሬ ህዬ ለሹምነ 
እሊ ምድርነ ለከይድ ኢለሐዜ። 
አዜ ህዬ ምድርነ ሐቆ ካየድኩም 
ላዝም ዲብ ገጽ ሹም እግል 
ትብጠሮ ህሌት እግልኩም። የለ 
አሰርዬ ግብኦ” ቴለቶም። ለአርበዕ 
ሐው ሕድ አቅመተው። ህቶም ሚ 
ንባስር ልብሎ ወለሐስቦ ዐለው። 
ዲበ ባካት ለዐለየ ብዕዳት አክከሪት 
ትከለለያሆም። 

አርበዕ ትሩዳም ሸባብ ክም ረአየ 
ዲበ ሹም እግል ለአብጽሓሆም 
ይሐዘየ። ዲበ አካነተን እግል 
ልብልዓሆም ጀበየ። ምናተ፣ ምነ 
ሹም ሰበት ፈርሀየ ጌሰየ እቦም። 
ዲብ ገበይ ህዬ ተሀዲድ ወገዓራት 
ወድየ ዐለየ።

ዲበ ሹም አከሪት ዶል መጸው፣ 
ለሹም ለበልሒት ከይላቱ እንዴ 
አፍገረ እበ ገሀር ቀይሕ ለመስል 
ንሳሉ ምራቁ እንዴ ልልሕስ፡ ዲበ 
አርበዕ ሐው ትወለበ። 
“ዲብ እለ ቀርየቼ እግልሚ 

መጸኩም? አነ እትሊ ምድርዬ 
አዳም እግል ልምጸእ ይሐዜ። 
ለመጽኤኒ ክም ይእምሕክ ህዬ 
ተአምሮ። አዜ እግል እብለዐክም 
ሐዜ ህሌኮ። ምን ብኩም ሬድኣይ 

ወመተክርያይ?” ዲብ ልብል እግለ 
አወላይ ነፈር ትሰአለ።

“አነ መድሕናዬ ረቢቱ። አምዕል 
መትወላጄ ወአምዕል ሞቼ ክለን 
ረቢ ሌጣቱ ለአምረን። እት እዴ 
ረቢ አነ ወእብ ረቢ አምን” እት 
ልብል በልሰ። “እንተ ህዬ ምን 
እግል ለአድሕነካቱ?” እግለ 
ካልኣይ ነፈር ትሰአለ። 
“አነ ሰብ ቀቢለቼ ቶም 

መድሕነቼ። ህቶም ለትከዐ ደምዬ 
እግል ልርአውቱ። እቡ እንዴ 
ሐርቀው ቄትላዬ እግል ልሕዘውቱ፣ 
አስዩፎም እንዴ ሓረጠው ክሎም 
ቄትላዬ እግል ልቅቶሉ ቱ። አነ 
ህዬ እቦም አምን። ህቶም ቶም 
መድሕነቼ ወተረቼ ለልትፈደው” 
ቤለ ለካልኣይ ነፈር።

“እንተ ህዬ ሚቱ ረአይከ? ምን 
እግል ለአተክሬካቱ?” ቤለ ለሹም 
አከሪት እግለ ሳልሳይ ነፈር። 

“አነ እምዬ ምድር እግል 
ተአድሕነኒቱ። ነብራዬ ለእለ 
እትመወን ምን እለ መብሩከት 
ምድር እረክበ። ለእሉ እሰቴ 
ማይመ ምን መሓዛተ ወምን 
ቀበተ ለተንክር ዓዩን እረክቡ። ዲበ 
ትከለቅኮ ወዲበ እግል አቅብልቱ።

“እንተ ህዬ መን ረደአከ?” ትሰአለ 
ሹም አከሪት እግለ ናይ ደንጎበ 
ነፈር። እሊ ነፈር እሊ፣ እብ ሸፋግ 
ዲብ ምድር እንዴ ደ’ነ ከብ እበ 
ብርክ አበለዩ እግል ሹም አከሪት። 
“አነ እምበሌካ ዎሮ መድሕናይ 
አለብዬ። እንታቱ ለተአድሕነኒ። 
እንተ ሓይስ ወትሩድ እንተ። ክም 
ኢትቀትለኒ ዳምን አነ። አነ እብከ 
አምን ወእብከ እድሕን” ቤለ 
ለራብዓይ ሑ እብ ፈርሀት ዲብ 
ለአርዐዴ።

ሹም አከሪት ዲበ አወላይ ነፈር 
እንዴ ትወለበ ክእነ ቤለዩ፣-

“እንተ እብ ረቢ ተአምን ወረቢቱ 
ደሚንከ። እለ መቅቡለት ገበይ ተ። 
ረቢ አዳም ከልቀ። ክምሰልሁመ 
እግልነ አከሪት ከልቀ። ረቢ ካልቅ 
ክሊነ ሰበትቱ ሕነ ድድ ረቢ 
ኢንትሓረብ። ሰበት እሊ እንተ 
ረቢ ልሕፈዘከ ገበይከ አተላሌ” 
ቤለዩ።

እንተ እግል ሰብ ቀቢለትከ 

ምን ትትከተልምን ትትከተል ለአመንከ ሰኒ ህሌከ። ህቶም 
ሓጥራም ሰበት ቶም ሕነ ምስሎም 
ኢንትሓረብ። ሰበት እሊ፣ እግል 

ንቅተለከ ኢኮን። ተሐፈዝ ሑከ 
ዐሬ” ቤለዩ ሹም አከሪት እግለ 
ካልኣይ ሑ።

እግለ ሳልሳይ ነፈር ህዬ፣ “እንተ 
እብለ እዲነ ለእተ እንነብር ህሌነ 
ተአምን። ነብራከ ወሲቶከ ክሉ 
ምነ ትረክቡ። ሕናመ አከሪት ዲብ 
እለ ምድር እንነብር። እለ ምድር 
እለ እግልናመ ሰበት ተአትሐዜነ 
እግል ንእዘየ ኢነሐዜ። እንታመ 
ሕር ህሌከ ጸርከ ዐሬ” ቤለ ወእብ 
ሰላመቱ ሳርሐዩ።

“አነ ህዬ ዐርዮም ማሚ?” ቤለ 
ለራብዓይ ነፈር ዲብ ለአርዐዴ። 
ሹም አከሪት እብ ሰሓቅ በረቴዕ 
ገብአ። ዲበ ነፈር እንዴ ትወለበ 

እንተ ግሉል እንተ። እንተ እግልነ 
ትከተልከ። እግልነ አከሪት! ሕነ 
ምስል ረቢ ክም ኢንትበአስ 
ተአምር። ምስላመ ትሩዳም 
መትንዕየት ሸባብ ቀቢለትኩም 
እግል ንትበአስ ክም ኢነሐዜ 
ተአምር። ክምሰልሁመ እለ ለዲበ 
እንነብር ለህሌነ ወምን አክያረ 
ንትመተዕ ምድር ኢንትበአስ 
ምስለ” እት ልብል ወደሐ እግሉ።

ለሹም አከሪት እንዴ ለሐስብ 
ዐለ ክእነ ቤለ፣- “ሕነ ምን አጅል 
እለ ከብድነ ኖስ-ኖስናመ ሕድ 
ኢነሐድግ። እለ ከብድነ ዶል 
ትሰፍሬ ሕድ ጨል ነአብል። 
አጀኒትነ እንበልዕ ወዐባዪነ። እንተ 
ህዬ እሰልፍ ኖስከ መጽአከ። ሐሬ 
ህዬ እግልነ ትከተልከ። ሕነ ከብድነ 
ትቀርበነ። ህተ ለቴለናተ እንወዴ” 
ቤለዩ። ሐቆ እሊ ለሹም ከረች 
ወጸሩ እግለ ትከተለዮም ነፈር 
ቀሺም እንዴ ቀትለዉ  ትደረረዉ።  
ከሓይሳም ቄርአት፡ እለ ቅሰት እብ 

ሔዋናት ምንመ ትትመሰል፡ ዲብ 
ሐያትነ ክእኒ መስል መታክል እብ 
ለገብአት ሳድፈነ። ዶል ቅድየት 
ዐባይ ወመለገት እንዴ ሀድአነ 
ወሰጅዐነ፡ ቀራር በዐል ኤማን 
ወአማን ንስአት ለሔሰት ገበይ 
መንገፎ ክም ቱ እግል ነአንተቢህ 
ሰዴነ። ዐዶ ህዬ ለእለ ረመቅከ 
ምን ትረምቁ ዐዶ ግብአቱ ሰበት 
ኢተርፉ፡ እግል ንትከተሉ አለብነ።



ምነ ዲብ ሰነት 1913 እብ ነፈዕ ወድ ዕትማን ወኢኖ ሊትማን ለትከተበ 
ክታብ ሓይለት ትግራይት ስልማን ወድ መስመር ለልትበሀል ሓልያይ 
ምን ዐድ ትማርያም እግል ህዳድ ወድ ረከ እት ለሐምድ ለቤለ ሕላየት 
ክእነ ትብል፦ 

ዐንሰበ ለሐርማዙ - መሕዛት ገብአ ግንዳዩ
ዐንሰበ ቀይም - መትሉቅ አበ ዐዳዩ

እሊ ጋድር ጋሬሕ - ዶልለ መትገንባዩ
እሊ ሐየት ባሌዕ - ግሱይ ረአስለ ቅታሉ
ገይዳት አትናጻሉ - ወዐጽም አትማጻዩ
ጽርሑ ወለብላቡ - መውዒሁ ወዕዋዩ።

አብር ሌሔታ - ዶልለ አውሻዩ
እት ሐረምዝ ዕኬሪ - ምዕጥን አበ አርዋዩ

እት ሐዮታት ሀንዳሲ - ስጋድ አምር ምብኣዩ
እት ሀመሚት ሽሎጊ - ስጋ ህቱቱ ባልዓዩ

ወእት ሀዳይድ መረዝም - ሞዳይ አበ አጽሃዩ።

እለ መራነት - ጭገርከ እበ ልትፈተል
እት ጋድም ልትከሬ - ለጎምየ እንዴ ልትወገር
ሐዳር ጋሾታት - እንዴ ክቡድ ልትሐደር

ሐዳር ከራዊ - መትሉቅ ልትወዔ ወልትገዐር።

አርዌ ላሊ - ከብድ ሰዐር
እዴሁ ኩከት - አፍሁ መዐር
አፍሁ ጸቢብ - ከብዱ በሐር

ጽኑዕ ሞላዱ - አስማም በሌዕ ወዐንደል
ወጽኑዕ ስጋዱ - ምን ዋልዩ እብ መንደል

እግልከ እምብል ህሌነ - ክቡድ ጽዋሩ ወጀደል
እት በርዐረብ ሰሙከ - እት ሳሊመ ወገንደር።

               ዔማት ክታብ ሐይለት ትግራይት 1913               ዔማት ክታብ ሐይለት ትግራይት 1913

1010ገጽገጽ1919ይትይት ሰነት ዕልብ 42 ሰነት ዕልብ 42 አርቡዕ 21 ኦክቶበር 2026አርቡዕ 21 ኦክቶበር 2026

መሐመድ ዳፍለ

ሰሩር አንስ እግል ሰብሰሩር አንስ እግል ሰብ

ሰሩር ለልበሀል እግለ ማይት 
ለፈግር ሐጠሩ፡ ጽጎቱ ወዐገሉ 
ለሸሬሕ ሕላይ/ብካይ ቱ። ሰሩር 
ክሉ ኢረክቡ፡ ለጽጉባም፡ ሓጥራም 
እሙራም ወሰብ ወቀይ ቶም 
ለልትሰረሮ። ምናተ ሰብ እሊ ክሉ 
ወቀይመ ዲብ እንቶም አንሶም 
አው መወልዶም ሰሩር ኢለአምረ 
ገአየ ምንገብእ ሰርሮም አለቡ። 
ለሰረ ሕዳት ተን ወህተን እግል 
አብእስተን፡ ውላደን ወመወልደን 
ሰረ።ወክል ሰሩረት እግለ እሉ 
አፍገረያሀ ሌጠ በክያበ። ወክል 
ሐቴ ናይ ኖሰ እንዴ አፍገረት 
ትሰርር። ወእዋንለ ሰሩረን ገጸን 
እንዴ ገልብበ እንዴ ወቀለየ እት 
ልበክየ ሰረ። ወክሉ ለአዳም 
ለአተንስየን።
እለ ተሌ ሰሩረት እግል ዎሮ 

ሓጥር ለፈግረት ተ። ለቅሰት 
ክእናተ፦  
ሰመረልዑል ወድግዕዳድ 

ለልትበሀል እናስ በዐል መንሰዕ 
ቤቤትአብረዬ እት ከሌቡ እት 
ዐደሐ ሐየት አተ ከእት ዕጨት 
በአ። ወሰመረ ርዑል እግለ ሐየት 
ተዓየረዩ። ወክም ፈግረ እብ ኮናት 
ረግዘዩ። ወለሐየት ክም ትደመዐ 
ጠሐረ ከእግል ሰመረርዑል 

ሓከረዩ። ወለሐየት እተ አካን 
ሞተ። ወእሲት ማዛዩ መሐመድ 
ወድ ናሼሕ እግል ሰመረርዑል 
ክእነ ሰረቶ

ለሀይ ለቅበ ኢከሀለ ካየዶትለ 
ሐረቱ

ወለሀይ ለከንፈር ኢከሀለ 
ከፈግረ ምንለ ደብዐቱ

ክለን እለን ለኢከሀለ ከአፎ 
ለአቴ እብ ነፍሱ

ገሴ እልከ ሐየት ኖስከ 
ኢተአባጼዕ

ከብዱ ሓጠት ተ ወድርቡዩ 
ጣቅዕ

ሕፉን ቱ ክምለ እት እንጣጥዕ 
መሪርቱ ክም በርበሬ ባጽዕ።

ሐቅ ምልክየት ፍክረት እት 
ፈርያት ዓዳት ወፈን በዲር ጻንሀት
ሰመረ- ርዑል ወድ ከንቴባይ 

ለልትበሀል እናስ ዐድ ተክሌስ 
ክም ሞተ እሲቱ ክእነ እት ትብል 
ሰረቶ።
ማይ ጸዕደ ገአኮ ለእት ደገድግ 

ሻርብ
ብዔር ኢጸውረኒ መፍሩድ ወድ 

መቃርብ
እምበል ለረበዕ ርቡዕ ለእበን 

ወዕጨይ ጋርብ

ረቢ እግል ዎሮ እናስ አምር ሂገ 
ሔዋን ዐድ ወከደን ሀበዩ። ደአም 
ቤሎ “ሂገ ለሕያይት ክሉ ደለ እሉ 
ትሰሜዕ እግል አዳም ኢተአስእሎ፡ 
እግል ኖስከ እንዴ ኣመርካሁ ትም 
በል። ወምን ተአስእሎ ለዶል 
ትመይት።” ወለእናስ ሰኒ ቤለ 
ወሂገ ሕያይት ዐድ ወከደን ክለ 
ኣመረ። ወአክልለ ሂጋለ ሕያይት 
ሰምዐ ለሐሳብ እንዴ ኣመረ ትም 
ልብል ዐለ። 
ሐቴ ምዕል ለእናስ እግል እሲቱ 

ንስከብ ገሌ ዑርፍ እግል ነአብል 
ቤለየ። ወክም አክረረው ክልኦት 
ነዊድ እተ ቤት ለጸንሐው 
ከህቶምመ ክእነ ቤለው “ሕናመ 

አምር ህግየ ሔዋን ለአድሐነቱ እናስአምር ህግየ ሔዋን ለአድሐነቱ እናስ

ምን ሕላይ ቀዳምያምምን ሕላይ ቀዳምያም

ፍርቀት ዓዳት ሐባብ 1920ታትፍርቀት ዓዳት ሐባብ 1920ታት

ከሃልቱ ወመደቢ ወድመል እት 
ሕጎሰት

ነሰአ ምኑ ሚቡ ለሃዲ ምስሉ 
ሞተት

እለ ድመል ገምየ ዓግብ ኢፈግረ
ድመል እግል ፈዳብ ክብት ተ 

እግለ ለአነብረ።

ከንቴባይ ጃውጅ ወድ ፍካክ 
ሀዬ እግል እለ ሰሩረት ክም 
ሰምዐ “ለከሃል ወመደቢ እግልዬ 
ወአስተሀለት” ቤለ። ለሓይላዩ ሀዬ 
ከሃል ወመደቢ እግል ጃውጅ ቦለ
ሹምቱ በዐል መንበር
ወበዐል ገጽቱ ጻብጣይ ሞረ። 
እንዴ ቤለ ሐለዩ. ወእሲት ሰመረ 

ርዑል እለ ሕላየት ክም ሰምዐት፡ 
እግለ ሰሩረት ብእሰ ለሓይላይ 
ጃውጅ እት ሕላየት እንዴ በደለየ 
እግል መምብሁ ክም ሐመደ እበ፡ 
እብ ድግማን ክእነ ሰረት፦

ሐየት ልንሰአከ ምንለ ዐንደብ
ስጋከ እንዴ በልዐ ዓጽምከ 

ኢልትረከብ
ጃውጅ ልዛብጠከ ምን 

ልትቀጸብ
ረቢ ለአውዕለኒ ብካይ ሚ 

ልትገደብ።

ንስከብ እነ መናቢትናመ ሰክቦ 
ሀለው።” ለእናስ ሀዬ ለሂጋሆም 
ክም ሰምዐ ትሰሐቀ። ለእሲት ሀዬ 
“አፎ ትሰሐቅከ፡ ሚ ወዴኮ እቼ 

ገብእ ትሰሐቅከ፧” ቴሎ። ህቱ ሀዬ 
“እብ ኖሼቱ ዲብኪ ኢትሰሐቅኮ” 
ቤለየ። ህተ ሀዬ “አስእለኒ ከመ እት 
ሚ ትሰሐቅከ” እት ትብል ሰኣል 

ደግመቶ። ለእናስ እግል ኢለአስእለ 
ሞት ፈርሀ ከእት ግምሽ ትሰሐቅነ 
ቤለየ አዜመ። እሲቱ “ወለ እቱ 
ትሰሐቅከ አስእለኒ ዎክ ሕደገኒ” 
ቴሎ።
ለእናስ እግል ልሕደግ ኢሀዘ 

ወእግል ለአስእለ ሐዘ። ከጽንሒኒ 
እግል አስእለኪቱ ቤለየ ወእግል 
ሞት ትዳለ። ትሻረዐ ወተሐጸበ 
ወአሀ ርጋዙ አምጸአ ከአሰረየ። 
ደአም ምነ አሐ ሐቴ ወአት 
ሐርደ ለስገ ርጋዙ እግል ልጥዐም። 
ወለወአት ክም ትጠበሐት ከልብለ 
እናስ ዎሮ መቅደድ ነስአ ከእግል 
ልፍሐቆ እበ ጎጽ ሐልፋቡ። 

ወሐር ዎሮ ከልብ ብዕድ መጽአ 
እግለ መቅደድ ምስሉ እግል 
ልፍሐቅ። ደአም ለከልብ ምንለ 
መቅደድ እግል ኢልፍሐቅ ከልአዩ 
ከሕምምም ቤለዩ። ወለከልብ ለሀይ 
ቤሎ “ምን መናቢት መምባከ 
ሐውን፡ እሲት እግል ኢልሕደግ 
ርጋዙ አስር፡ ወምን አክሉብ እንተ 
ተሐውን ምን መቅደድ ሑከ 
ትወንን” ወእለን እንዴ ቤሎ ጌሰ። 
ወለእናስ ለከልብ ቤለየ ሂገ  ሰምዐ፡ 
ወምን ሞት ሐዲግ እሲት ክም 
ትቀልል ኣመረ። በዲር ለሕድጎ 
ብዙሕ ኢፈጥነዩ ከሞት ሐረ ምኑ። 
ወእግለ እሲት ሐድገየ ከምን 
ሞት ደሐነ። ወምን እለ ዶል እለ 
ለሐዲግ ትለመደ ልብሎ።

ኣድም አብሐሪሽ

ፈሪቅ ዐጀላት ኤረትርየ ስርሐ ረስምየት ገአት እሉፈሪቅ ዐጀላት ኤረትርየ ስርሐ ረስምየት ገአት እሉ
መፈውድየት ዓዳት ወርያደት 

ኤረትርየ፡ ምን ዮም 21 አስክ 25 
ኦክቶበር መዲነት ኪሲሙ -ኬንየ 
ለትትሐደሩ ሻምፕዮን ጅግረ 
ዐጀላት አፍሪቀ ዲቡ ለሻርክ 
ሕሩይ ፈሪቅ ዐጀላት ኤረትርየ፡ 
ለሐልፈት ሰንበት ንኢሽ ስርሐ 
ረስምየት ወዴት እሉ።
መፈወድ ዓዳት ወርያደት 

ኤረትርየ ሰፊር ዘመዴ ተክሌ፡ እት 
አፍሪቀ ኤረትርዪን መትባድረት 
ዐጀላት ለልአመጽእዉ ዐውቴ 
ሐዲስ ክም ኢኮን እት ሸሬሕ፡ 
መትጃግረት እብ መደርቢኖም 
ወመወጅሀቶም ለትትሀየቦም ምክር 
እት መዓለ እንዴ አውዐለው፡ 
ዐውቴሆም እግል ልዕቀቦ ትፋነ። 
ሰፊር ዘመዴ እንዴ አትለ 

መትባድረት፡ ሸዐቦም፡ መንዴረቶም 
ወወጠኖም እንዴ ወከለው ገይሶ 
ሰበት ህለው፡ ዱሉይ እሎም ለሀለ 
ኣላት ጅግረ ሰኒ እንዴ አታመመው 
እት ጅግራሆም እግል ልፈድቦ፡ 
ወእብ ሰርገል እግል ለአቅብሉነ 
ትምኔቱ ሸርሐ።
መደርብለ ፈሪቅ አሰይድ ዮናስ 

ዘከርያስ እብ ጀሀቱ፡ እግል 
መዳሊት ለገብእ ወክድ ሐጪር 
ዲቦም ምንመ ዐለ፡ እግል አደቃብ 
ሕሽመት ጅግረ ዐጀላት ኤረትርየ 
ዲብ ድወል አፍሪቀ ቅድረት ለቡ 
ፈሪቅ ቃይም ክም ሀለ ወደሐ። 
ክል መትጃግራይ ህዬ፡ እግል 
ዐውቴ ፈሪቁ ዐደድ ቅድረቱ እግል 

ፈሪቅ ዐጀላት ኤረትርየ ቀደም በገሱ

ለአውፌ አተንበሀ። 
ናይ ደዓም ሕሽመቱ እግል 

ልደሬዕ ምስል እሊ ፈሪቅ ኣቲ 
ለሀለ ኦሊምፒካይ መትጃግራይ 
ዐጀላት መርሃዊ ቅዱስ እብ ጀሀቱ፡ 
እት ጅግረ ዐጀላት አፍሪቀ ምነ 
ሀርመ እግል ትግበእ ለትአትየ 
ጅግረ፡ ሕሽመትከ እግል ትዕቀብ 
ለትወድየ ጅግረ ክም ትደቀብ እት 
ለሐብር፡ እሊ ሕሩይ ለሀል ፈሪቅ 
ዐጀላት ለዋጅሁ ተሐድያት እንዴ 
ተዐደ እብ ዐውቴ እግል ለአቅብል 
ሰእየት ለቡ ክም ቱ አከደ። 
 ወጠንያይ ፈሪቅ ጅግረ ዐጀላት፡ 

እትለ ናይ ዮም ዓመት ጅግራሁ 
እብ 10 መተልህየት ሻርክ ሀለ። 
ኦሊምፒካይ መርሃዊ ቅዱስ፡ ናታን 
መድሃኔ፡ ሄብሮን ብርሃኔ ወናሆም 
ዘርኣይ እት ናይ ዐባዪ፡ ዓወት 
አማን፡ ያፌት ሙሉጌታ፡ ኤቨን 

የማኔ፡ ንፍታሌም ኤፍሬም፡ ሜሮን 
ምስግና ወህያብ ሀብቶም ህዬ ዲብ 
ናይ ሽባን ምንተሐት 23 ሰነት 
እግል ልተልሀው ሕሩያም ለህለው 
ቶም። 
ናይ ቴክኒክ ኮከብ እዮብ፡ ናይ 

ቅድረት ማሳጅ ዑመር ነጋሽ 
ወሜርሒት ፈሪቅ ቢንያም ምስግና 
ክም እዳርዪን ሕዩብ ለሀለ ፈሪቅነ፡ 
ማሌ-ለሀ ምን ገጽ ምሴ ቱ አስክ 
ኬንየ ለሳፈረ። 
ደዓም ዲብ ኬንየ መዲነት 

ክዋሌ እተ ገአት ጅግረ ዐጀላት 
ሻምፕዮን አፍሪቀ፡ ሕሩይ ፈሪቅ 
ዐጀላት ኤረትርየ እት ናይ ዐባዪ 
እብ መርሃዊ ቅዱስ፡ እት ናይ 
ምንተሐት 23 ሰነት ሽባን ህዬ 
እብ ዐወት አማን ታጅ ሻምፕዮን 
አፍሪቀ ክም ትሰርገ ለልትዘከር 
ቱ።

ፊፋ ተእሂል እት ተሕኪም ለሀይብፊፋ ተእሂል እት ተሕኪም ለሀይብ
ውቁል ወኪል ኮበሪት እግር ዐለም (ፊፋ) ምስል ወጠንያይ ፈደሬሽን 

ኮበሪት እግር ኤረትርየ እንዴ ትሳደ፡ ምን ዮም 9 አስክ 13 ኦክቶበር ዲብ 
አስመረ እግል ሸባብ ሕካም ተእሂል ተሕኪም ሀበ። 
እሊ እብ መዐልሚን ቴክኒክ ወተሐኪም ፊፋ ላቶም ወድ መስር ታምር 

ዶሪ ወወድ ቱኒዝየ ቡበከር ሀናቺ ለትሀየበ ተእሂል፡ ምን ክሉ አቃሊም 
ዐድነ ለትወከለው ሐምስ አንሳት ለብእቶም 30 ሕካም እግሎም ተሀየበ። 
ለተእሂል፡ እዳረት ወቅት ወሽቅል ሕበር፡ ፈልሰፈት በቃዐት ገሮብ ፊፋ፡ 

ጌጋታት ታክቲክ፡ አስበቆት ተሕኪም ቪድዮ (VAR)፡ ሰዳይት ተሕኪም 
ወአርእስ ብዕድ እቱ ለአተንከበ ዐለ። 
እት ካቲማለ በርናምጅ፡ ለደርሰው ሸሃዳቶም ክም ተሀየበው፡ ለረክበወ 

ምህነት እብ ሽቅል እግል ልጠዉረ፡ በቃዐት ምህነት ተሕኪም እብ 
ደረጀት ወጠን እግል ትደመን እተ ገብእ ወቀይ ህዬ ሐዞቶም እግል 
ለአውፉ ፊነ ትቀደመት።

ጅግራታት አቅሳም ውዛረት ድፋዕ፡ ልተላሌ፡ ጅግራታት አቅሳም ውዛረት ድፋዕ፡ ልተላሌ፡ 
**ወፈሪቅ ሐሊበት እብ ኮበሪት ለአሸብርቅ****ወፈሪቅ ሐሊበት እብ ኮበሪት ለአሸብርቅ**

አወላይት ደውረት ጅግራታት 
ኮበሪት እግር ውላድ እግል 
ልትመም ሰለስ ትልህየ ሌጠ ታርፉ 
ዲበ ለሀለ ወቅት፡ ፍረቅ እተ ተሌ 
ትልህያታት እስዎም ክም ለሐልፎ 
እግል ልትፈረጎ ዲብ ድቅብት 
መጃገረት ኣትያም ህለው። 
ደርብ ፈሪቅ ሳቡር እብ ሰለስ 

ንቅጠት እንዴ ደንገረ ለአሴርር 
ለሀለ ፈሪቅ ዋልታ ምስል አበሐኒ 
ዮም አትኒን ዉጅሃም ዐለው። 
ትልህየ ብርድት ተ ለዐለት፡ 
አባሐኒ ጃርብ ምንመ ዐለ፡ ክወር 
ሰኒ ለአበዴ አምሰ። ዋልታ ምነ 
ሐልፈት ትልህያሆም ሕምቅ 
ብህላም ዐለው። እምበል ጎል ህዬ 
አስክ ዕርፍ አተጅሀው። 
እተ ተለ 2ይ ሾት ትልህየ፡ 

መተልህየት ብዝሓም አረይ 
ክሩት ቤጪ እት ገብኦ፡ መደርብ 
ፈሪቅ ዋልታ አሰይድ ተስፋኣለም 
ወልደጋብር፡ ሐከም ትቃረምከ 
እንዴ ትበሀለ እብ ከርት ቀዬሕ 
ምን ሜዳን ትጠረዘ። 
ሕራስ እት ካርዒት ክወር ድቁብ 

ጽሙዳም እት እንቶም፡ እብ 
መተልህየቱ ጽምእ አግዋል እግል 
ለአርዌ ልትነሀፍ ለዐለ ክልኢቱ 
ፍረቅ፡ እት ድንኪክ አተ። ምናተ 
ወቅቶም እምበል ጎል ሰበት 

ተ’መ፡ ንቃት ትካፈለው። ለሔሰ 
መተልህያይ እግሉ ለትትሀየብ 
መዳልየት ህዬ፡ ሰሚር ስሌማን ናይ 
ፈሪቅ አበሐ’ኒ ለብሰየ።
እምበል እሊመ ጅግራታት አቅሳም 

ውዛረት ድፋዕ፡ እብ ባስኬት ቦል 
እብ ክልኡቱ ውላድ ወአዋልድ 
ገብእ እስሙን እንዴ ዐለ፡ እብ 
ነያረት ክም ተመ፡ መመቅረሐትለ 
ጅግራታት ሐበረው።

እት ከረን ጅግረ ዐጀላት ገብአእት ከረን ጅግረ ዐጀላት ገብአ
ፈደሬሽን ጅግረ ዐጀላት መዲነት ከረን፡ ምስል ፈሬዕ ዓዳት ወርያደት ከረን እንዴ 

ተዓወነ ለነዘመየ ናይ ሰለስ ሰነብት ጅግራሁ፡ ለሐልፈት ሰንበት-ዐባይ 18 ኦክቶበር 
እት ከረን አንበተየ።
ቀደም እለ ገብእ ለዐለ ጅግራታት፡ እብ ወቅት ሌጠ ልትቀየም ዐለ። እለ ናይ አዜ 

ጅግረ ላኪን፡ እብ ንቃጥ ወወቅት ለትትቀየም ወናይ ፍሌንያት አክደር ወህርዲ 
ለልትዐወቶ ዲበ እግል ትግበእ ቅርርት ህሌት። እምበል እሊመ፡ እት ክል መርሐለት፡ 
ክል-ምዕል ለልትዐወት ለሔሰ መትባድራይ ጃእዘት ለልትሰርጌ ዲበ ጋብአት ህሌት። 
እለ ጅግረ እት ፍንጌ-ፍንጌ ለትሀሌ ጅግረ ግምብየ ምግባይትመ ብዲበ። እትለ 

ናይ 41.8 ኪሎምትር ጅግረ አዋልድ፡ ደሊና ዳዊት ምን ፈሪቅ ሻልኩ፡ እግል 
መትጃግረተ ዱረት እንዴ ዐጽፈት ዲበን ተዐወተት። 17 ንቅጠት ህዬ ረክበት። 
ለሔሰት መትባድራይት ናይለ ምዕል ህዬ ነስአት። 
መትጃግረት ዐጀላት ማውንተይን ውላድ መጅሙዐት ‘ሐ’፡ እት 51.3 ኪሎምትር 

መሳፈት ትባደረው። መትባድራይ ፈሪቅ ገዛባንዳ ኣሕመድ ያሲን ህዬ፡ እት ሳዐት 
30.7 ኪሎምትር ዲብ ልትፌተት፡ እብ 1ሳዐት፡ 42 ደቂቀት ወ21 ካልኢት አወላይ 
አተ። 15 ንቅጠት ህዬ ረክበ። ረዛቅ እስማዒል ምን ፈሪቅ ላልምባ፡ 1 ደቂቀት 
ወ57ካልኢት እንዴ ደንገረ 2ይ እት ለአቴ፡ 11 ንቅጠት ረክበ። ክልኢቶም ህዬ፡ እግል 
መትጃግረቶም ዱረት ዐጽፈው ዲቦም ከጅግራሆም አትመመው።   
እት መጅሙዐት ‘ለ’ መትባድራይ ፈሪቅ መዋሰላት ያስር መሐመድ ዑመር፡ እግለ 

81.7 ኪሎምትር መሳፈት፡ እብ ተቅዪም 32 ኪሎምትር እት ሳዐት እት ከይድ፡ እብ 
2ሳዐት፡ 33ደቂቀት ወ13 ካልኢት እንዴ አትመመ ተዐወተ ወ15 ንቅጠት አከእለለ። 
ብላል ኑር ምን ፈሪቅ ላልምባ፡ 1ደቀት ወ14 ካልኢት እንዴ ደንገረ ሴዕ ንቅጠት፡ 
ዮቤል ዮሴፍ ምን ገዛ ባንዳ 3ደቂቀት ወ18 ካልኢት እንዴ ደንገረ ሰማን ንቅጠት፡ 
ኢብራሂም ሐሰን ምን ላልምባ ህዬ፡ 4 ደቂቀት ወ19 ካልኢት ምስል በዲር ዲብ 
ቮላተ ምግባይት ራክበ ለዐለ ንቅጠት፡ 11ንቅጠት ሕዩባም ለህለው ቶም። እሎም 
መትባድረት፡ እግል መትጃግረቶም እብ ዱረት እንዴ ሐልፈው ቱ ጅግራሆም 
ለአትመመው። ጃእዘት ለሔሰ መትባድራይ ህዬ፡ ያስር ነስአየ። 
ዲብ 100.7 ኪሎምትር ለትባደረው መጅሙዐት ውላድ ‘ሀ’፡ ናይለ ምዕል ለሔሰ 

መትባድራይ ለነስአ ምን ናዲ መዋሰላት ላቱ ድሌት ሳምሶን እብ 3ሳዐት፡8ደቂቀት 
ወ49ካልኢት ተዐወተ ዲበ። ኖህ አበራ ምን ፈሪቅ ገዛባንዳ፡ አቤል ታደሴ ምን 
ፈሪቅ ሻልኩ፡ ዳንኤል መንታይ ምን ፈሪቅ መዋሰላት፡ ነቢል ኣድም ምን ገዛባንዳ 
ወመሐመድ ኣድም ምን ፈሪቅ ሻልኩ፡ ወቅት እንዴ ኢከስሮ አስክ 6ይ ተርቲብ 
ለአተው ቶም። እሊ ዲቪዝዮን እብ ተቅዪም 32.2 ኪሎምትር ዲብ ሳዐት ልትፌተት 
ዐለ።    
መትባድረት ‘ዳ ኮርሶ’፡ 121.6 ኪሎምትር እተ ትጃገረው። እት ሳዐት 37.1 

ኪሎምትር እት ከይዶ፡ እብ 3ሳዐት፡ 16 ደቂቀት ወ29 ካልኢት አትመመወ። 
መትባድራይ ናዲ ሬድ-ሲ ፊንሃስ ጸጋይ ህዬ፡ አወላይ እንዴ አተ 13 ንቅጠት ጀቅፈ። 
ውላድ ፈሪቁ ዮናታን እድሪስ 11 ንቅጠት፡ ሩኒ ሙሴ 10 ንቅጠት፡ ህያብ አማንኤል 
ሰቦዕ ንቅጠት፡ ሲመር ስዩም ስስ ንቅጠት፡ ዮናታን ገብሬሂወት ህዬ፡ ምስለ እት ቮላተ 
ለሰጀለየ ሰቦዕ ንቅጠት አከእለለው። ሩኒ ሙሴ ህዬ ለሔሰ መትባድራይ ነስአ።
እለ ጅግረ፡ ሰንበት-ዐባይ 25 ኦክቶበር ናይ 2ይት መርሐለት ብድራሀ እግል ቲዴ 
ክም ቱ፡ ዕላቃት ዓም ፈደሬሽን ዐጀላት መዲነት ከረን ለአክድ።

ሰሚር ስሌማን ምስል መዳልየቱሰሚር ስሌማን ምስል መዳልየቱ

ሽሬሕ ሕኩመት አሜርከ ወተእሲሩ

ሕኩመት አሜሪከ ዲበ እት ዮም 14 ኦክቶበር ለአፍገረቱ ሸሬሕ፡ 
“ኩለን ድወል ቀር አፍሪቅየ ናየን ስያደት ወውሐደት አርደን እግል 
ልሐሽመ ክም ብእተን አትአመረት። እምበል እሊ አሜሪከ አሳስ 
ዕላቀት ኤርትርየ ወአቶብየ፡ ለእት ሰነት 2018 ለትፈረመ እትፋቅ 
ሰላም ክልኤ ለደውለት እግል ልግበእ ክም ቡ ወደሐት።

እሊ እትፋቅ እሊ፡ አቶብየ እግለ እት 1998-2000 ለገበአ ሐርብ 
ለአብጠረ እትፋቅ አልጄርስ፡ ክብትቱ ክም ተ ሐቆ አከደት ለትፈረመ 
እት ገብእ፡ ዲብ ኦሮ ምነ ምህም ማዳቱ፡ ክልኢተን ለድወል ናየን 
እስትቅላል ወስያደት ውሕደት አርደን ክም ትከበተየ ወለሐሽመ ቱ 
ለሸሬሕ።

እሊ ሚዛን ለልትሀየቡ ሸሬሕ አሜሪካ፡ እግለ ዲበ ሐልፈየ ሰለስ 
ሰነት፡ ቃኑን እዲነ ለኬደ፡ ስያደት ወሕደት አርድ ኤርትርየ ለነክረ 
ንዛም ሕዝብ “ዐቦት (ብልጽግነ)”፡ ምኑ እንዴ ሐልፋመ ሀለዮት 
ኤርትርየ ክም ደውለት ሕር እግል ለአብዴ ወድዩ ለጽንሐ አትፋርሆት 
ወመትዳላይ እግል ሐርብ ለልትጻረር ሸሬሕ ቱ። 

አሜሪከ እሊ ሸሬሕ እሊ ለአፍገረት፡ ወዚር ካርጅየተ ማርኮ ሩብዮ 
ምስል ሜርሓይ “ብልጽግነ” እብ ተለፎን ሐቆለ ተሃገ ቱ። አሜሪከ 
ዲብለ ምስል ሕኩመት ኤርትርየ ትወድዩ ለጸንሐት ፍቶሕ ህድግመ፡ 
እሊ መብደአ እሊ እብ ትሉሉይ ተአክዱ ክም ጸንሐት እግል 
ልትአመር ወጅብ።
ሸሬሕ አሜሪከ ለለህሌ እሉ ተእሲር እብ አዜ ለልትርኤ እት ገብእ፡ 

ወጠነ እግል ንዕቀብ ወንዳፌዕ ዱሉያም እግል ንግባእ እንወድዩ 
ለህሌነ መጋብሃት እግል ነአተላልዩ ለአትሐዜ። ኢንትሀመል።

እት ረአስ ሸዐብ አቶብየ 
ፋዬሕ ሐርብ ዕሉን ለሀለ ንዛም 
“ብልጽግነ”፡ ዲብ ኩሉ እንክራት 
ለዐድ እበ ለአትሳወረየ እሳት፡ 
ለዐድ ምን ወሐል ዲብ ተማስ 
ሻመ ሀለ። እሊ እብ ድንጉር 
ወጥሩፍ ናይ ቀውምየት 
ስያሰት እግለ ደውለት እንዴ 
ገውነ፡ ዲብ ክቡድ ፈነ፡ ደማር 
ወፈንጭጋር ለአትለ ሐሽም 
እሊ፡ ናይ አትመሳማስ ስያስያይ 
ሕውነሁ ምነ እት ረአስ ሸዐብ 
አቶብየ ወድዩ ለሀለ ጀራይም 
ሕጌ ምን ገብእ እሉ እበ ልብል 
ፍክር፡ ምስዳር ድቦተይት እት 

ነስእ ልትርኤ ሀለ። 

ሀደፍ ናይለ እትለን አሌላት 
እለን ለንስአየ ናይ ዲብሎማስየት 
ምስዳር ትግባእ ወለነሽሩ ለሀለ 
ናይ ሐሰት ሸካታት ዋዴሕ ቱ። 
ለምሽክለት ናይ ከርስ ቀድየት 
ክም ተ እንዴ አምነ፡ እተ ሰኣል 
ሸዐብ ሕኔት ዋጅብ በሊስ 
ለሀይብ፡ እዴ ድወል ግዋሬ 
ክም አምጸአቱ እንዴ አተምሰለ 
ለአትጋህሩ ወእግለ እት ረአስ 
ሸዐብ አቶብየ እቅርሑ ለሀለ 
ሐርብ ናይ መንጠቐት ሸክል 
እግል ለአጽብጡ ዋጥን ሀለ። 
እሊ እግል አቶብየ ምን ግዋሬ 

ንዛም “ብልጽግነ”፡ ምን ወሐል እት ተማስ
እንዴ ጠርፈ፡ ሰበብ ኢመስኩበት 
መንጠቀትነ ዋዲሀ ለሀለ ሐሽም፡ 
ብዕዳም እግል ልሽኬ እብ ኩሉ 
መቀየሲታት ክቡት ኢኮን።

ብልጽግነ እብ ናይ ካርጅ ቅዋት 
እንዴ ትለአከ፡ እት ረአስለ እት 
እኪት ወሰኔት ምስል ሸዐብ 
አቶብየ ለነብር ሑ ሸዐብ ሶዳን 
ለአጀርየ ለሀለ ዐገብ፡ እድንየ 
እብ ግዲደ እብ ዋዴሕ ትርእየ 
ለህሌት አማን፡ እግለ ላባም 
ውላድ አቶብየ ለአግሄት ስጅል 
ሸሃደት ተ።
ሐሽም “ብልጽግነ”፡ እተ 
መርከዝ እተሓድ አፍሪቅየ 

ላተ አዲስ አበበ 
እንዴ ሐድረ፡ 
እግል ሜሳቕ 
ናይለ መነዝመት 
እንዴ ኬደ ስያደት 
ሶማል ኬደ፡ ምስል 
ሶማሊ-ላንድ እግል 
ልፈርሙ ለአመመ 
ኢቃኑናይ እትፋቅ 
አስክ አዜ ሕብሩ 
ለይሀሰ አከይ-
ውዳይ ዋዴሕ ቱ። 

እት ቀድየትነ ምን ነአቀብል፡ 
ሐሽም ብልጽግነ፡ እትለን 
ለሐልፈየ አርበዕ ሰኔታት፡ እተ 
ለረክበዩ ናይ ዐድ ወእድንያይ 
አብካት ወሚድያታት እት ረአስ 
ሽዐብ አርትርየ ወድዩ ለጸንሐ 
ቅሎዕ ናይ ጋድኦት ወራር እንዴ 
ሰምዐ ለይአሸዕለለዩ ኢሀለ።

“. . .ገዛፍ ስትራትጅየት 
ክልኦት ማይ ክጡጣም ሀሌነ። 
ናይ ጂኦግራፍ አሲሪን እንዴ 
ገበእነ እግል ንንበር ይንቀድር፡ 
አቶብየ በሐር ለሰእነት እበ ሓለት 
ክብትት ኢኮን፡ ዐሰብ ናይና ተ፡ 
እስትፍተእ ኤርትርየ፡ ሸዐብ 

አቶብየ ክርንቱ ሰብት ይሀበ እቱ 
ቃኑናይ ኢኮን፡ አቶብየ እግል 
ሕርየት ኤርትርየ ከብቴ እግል 
ትክለኣቱ፡ እት ቅሩብ ወቅት 
ሚነት እግል ንምለክ ቱ፡ ዲብ 
በሐር ቀየሕ ላዝም ዐስከርያይ 
መርከዝ እግል ለሀሌ እግልነ ቡ፡ 
ኢሬቻ ለትመጽእ ሀሌት ሰነት 
ዲብ በሐር ቀየሕ እግል ነዐይዱ 
ቱ፡ 130 ሚልዮን ሸዕብ እንዴ 
ጸበጥነ እምበል በሐር እግል 
ንንበር ይእንቀድር፡ ለሰፍረ 
ሸዐብ ቃኑን አለቡ! ውሒዝ 
እንዴ ገበእነ እግል ንግሌኩም 
ቱ፡ ብዕዳም ዲብ ማርስ ምልክየት 
እግል ተሀሌ እሎም እንዴ 
ልትሐለሞ፡ ሕነ ዲብ ኣንፍነ 
ለሀለ በሐር ምን ንትሐለም 
ሚ ዔብ ብእቱ፡ ቀድየት ከዛን 
ሕዳሴ እንዴ አክለስነ፡ አዜ አስክ 
በሐር ቀየሕ ሕነ፡ ሐምስ ሰነት 
ትጸበርነ፡ ምን እሊ ወለዐል እግል 
ነአስብር ይእንቀድር፡ ሐርብ 
ምስል ኤርትርየ ለኢተርፍ 
ቱ! ቀርበ፡ ትወለዐ፡ ዴሽ እት 
ሕዱድ ጽጎዕ ሀለ! ቀሊል ቱ፡ 
ወቅትመ ኢነስእ ምኒነ! ምንመ 
ነስእ ምን ሰለስ ምዕል ይሐልፍ፡ 
ረያም መሳፈት ለልትፌተት 
ሚሳይላት ብነ! ድሮናት ሀለየ 
እግልነ! እብ ሸንከት ዐሰብ ቱ 
መ እብ እምሐጀር ወሶዳን 
እንዴ ከለልነ ክእኒ እግል ኒዴ 
እንቀድር. . .”። ተፋሲል ናይለ 
ቅዌት ታእሪክ፡ ስያሰት ወቃኑን 
ለደረከዩ ሀላፍቴ እንዴ ዐደድከ 
ለልትከለስ ኢኮን።

አዜመ ምን ገብእ፡ ብልጽግነ 
ለእት ረአስ ሸዐብ ትግራይ 
ወልዑ ለሀለ ሐርብ ምብጣሩ 
ዐሰብ ክም ተ እምበል ክጅል፡ 
ስቅራት ሐዋን እት ለአትሳቅር 
ልትሰመዕ ሀለ።

ሸዐብ ኤርትርየ ክቡድ ሽዐብ 
ቱ። ብዙሓም ለአትሳቀረው 
ወለፎሸው ለረአ፡ እብ ሐት-
ሐቴ እት ግማመት ተአሪኽ 
ለሳርሐ ሰበት ቱ፡ ዲብ ዐግሎ 
ጀርተም እንዴ ኢልትዐዝም፡ 
እድንያይ ቃኑን እንዴ ሐሸመ፡ 
ነፍሱ ካርዕ ሀለ።

እሊ መትዐያን እሊ ደአም፡ 
አስክ አየ እግል ልሄርር ቀድር፧ 
እብ ሀዳአት ተርኪዝ ውቁል 
ወታብዖት ለለአትሐዝዩ ቱ። 
ለሰበብ “ብልጽግነ” እበ እግል 
ሶዳን ወአቶብየ ዲብ ሐንቴ 
ናዮም ተአእሲር እንዴ ኣተው፡ 
ኩሉ ቀር ኣፍሪቅየ እግል 
ልምለኮ ቢልዮናት ዶላራት እት 
ልክዑ ለጸንሐው ወስታቶም 
ለአቀለዐ እቶም ናይ ካርጅ 
ቅዋት ለልትለአክ ልኡክ ሰበት 

ቱ፡ ፈጅር ሚ እግል ልልኦኩ 
ክም ቶም፡ ህቱ ኖሱ ዳሊ 
ኢኮን። እግለ ገአት ትግባእ፡ 
ክም ዲመ እግል ኩሉ እንዴ 
ትዳሌከ ጽንሐት መስለ አለቡ። 
ተአሪክ ህዬ እት መደት ሐጫር 
ውድቀት ሰብ ረብሸት እግል 
ልሽሀድ ቱ። ለሰበብ ህዬ ናይ 
ስያሰት ሰኣላት ሸዐብ እብ 
መንዱቅ ሐል እግል ልርከብ 
ሰበት ኢቀድር ቱ። ለእት ረአስ 
ሸዐብ ትግራይ እትብጉሱ ለህለ 
ናይ በቲክ ሰአየት ጽቢጢ ህዬ፡ 
ሰፈር ምን ወሐል አስክ ተማስ 
ሌጠ ቱ። እግል ሸዐብ እብ 
ቅወት ስለሕ እንዴ አትብረከ 
እግል ትምርሑ ክም ትቀድር 
ሐሲብ፡ እት አልመ እንዴ 
ትጽዐንከ መሓዝ መትዐዳይ 
ለመስል ሕልም ዕዩን ቱ።

እትሊ ሒን እሊ፡ ዲብ ከርስ ወጠን ወካርጅ ለሀለ ሸዐብ ኤርትርየ 
ዲብ ሓድረት ሓለት እንዴ ረከዘ፡ ዲብ ማሕበራይ ሚድየ ሓድረት 
ሓለት ለትሸሬሕ ሐብሬ ለሀይብ ህለ። እሊ እንዴ ተለ ለቀርብ፡ 
ሽሬሕ ምን ማሕበራይ መትራከቢ ER MEDIA ለትነሰአ ቱ።


	1
	2
	3
	4
	5
	6
	7
	8
	9
	10
	11
	12

